
Тинчлик ва 
осойишталикни 
асраш, жаҳон 

ҳамжамияти, аввало, 
қўшни давлатлар 
билан дўстлик ва 

ҳамкорликни 
кучайтиришни биз

 энг муҳим вазифамиз 
деб биламиз.

Шавкат МИРЗИЁЕВ

УРГУТДА ИННОВАЦИОН 
УНИВЕРСИТЕТ ОЧИЛАДИ
Бу ҳақда вилоят ҳокимининг ўринбоса-

ри О.Хўжаев вилоятдаги махсус иқтисодий 
зоналарда амалга оширилаётган инвести-
ция лойиҳаларининг ижроси, инвесторлар 
дуч келаётган муаммолар ва уларни ўз 
вақтида ҳал этиш бўйича кўрилаётган 
чора-тадбирлар тўғрисидаги ҳисоботида 
айтиб ўтди.

Туркияда бу борада катта тажрибага 
эга олий ўқув юртлари билан ҳамкорлик-
да фаолият олиб борадиган университет 
замонавий мутахассислар тайёрлайди.

Сессия ишида қайд этилишича, ту-
манда яна қатор янги лойиҳалар амалга 
оширилади. Асосийси, ҳудуд тўлиқ саноат 
зонасига айлантирилади.

ЗИЁРАТ ТУРИЗМИ 
РИВОЖЛАНАДИ (МИ?)
Мазкур масала юзасидан вилоят 

туризмни ривожлантириш департаменти 
директори Д.Нарзиқулов ҳисобот берди. 
Мутасадди вилоятда туризмни ривожлан-
тириш борасида амалга оширилган ишлар, 
жумладан, имконият катта бўлган зиёрат 
туризми йўналишидаги ишларга тўхталди. 
Мавзу депутатларнинг қизғин муҳокамаси-
га сабаб бўлди.

- Зиёрат туризми бўйича Малайзия, 
Индонезиядан 100 минглаб сайёҳлар 
келиши режалаштирилётган бўлса, уларга 
гид хизматини ташкил қилиш ҳақида ўйлаб 
кўрилганми? - дейди вилоят Кенгаши де-
путати, СамДЧТИ ректори И.Тўхтасинов. – 
Негаки, келиши режалаштирилаётган турк, 
малай, индонез зиёратчиларининг тили 
Самарқандда ўргатилмайдиям, ўрганил-
майдиям.

Д.Нарзиқуловнинг айтишича, ушбу 
йўналишда туризмни ривожлантириш ва-
зирлигида зарур ишлар олиб борилмоқда. 
Муҳокамалар чоғида зиёрат туризмини 
ривожлантириш бўйича соҳага оид ҳеч бир 
масала эътибордан четда қолмаслиги за-
рурлиги айтиб ўтилди. Жумладан, тегишли 
ҳудудларда санитар-гигиена шохобчалари-
нинг замон талаблари даражасида бўлиши 
ҳам масъуллар томонидан назорат қилини-
ши шартлиги билдирилди.

ТИББИЁТДА ҲАММАСИ ЖОЙИДА
Вилоят соғлиқни сақлаш бошқармаси 

бошлиғи Д.Жуманиёзов берган маълумот 
шундай таассурот қолдирарди. Бироқ 
депутатлар аслида бундай эмаслигини ва 
ишни реал ҳолатдан келиб чиқиб ташкил 
қилишни тавсия этишди.

- Масалан, тизимда ҳамон шаффофлик 

етишмайди, - деди Олий Мажлис Сенати 
аъзоси Ф.Тошев. – Ваҳоланки, айни шу 
нарса порахўрлик ва коррупциянинг урчи-
шига, оқибатда эса кўрсатилаётган хизмат 
сифати ёмонлашишига сабаб бўлмоқда.

Бошқа бир депутат тизимда иш ҳисобот 
учун қилинаётганига аниқ мисол келтирди. 
Қайд этилишича, Европадан келган инве-
стор ишни қайси йўналишда ташкил қилса 
вилоятимизга фойдаси кўпроқ тегишини 
аниқлаш учун соҳа мутасаддилари билан 
учрашган. Мулоқотдан сўнг ҳудудда тиб-
бий хизмат кўрсатиш шу даражада бўлса 
инвесторга ҳожат йўқ экан, деган хулосага 
келган. Яъни мутасаддилар унга одатий 
ҳисоботни беришган.

Шу сабаб сессияда вилоятда қайси тиб-
бий ускунага қанча эҳтиёж борлиги бўйича 
аниқ таҳлилий маълумот тайёрлаш вази-
фаси берилди. Тизимда ўзгариш қилиш, 
хусусан, ишни замонавий асосда ташкил 
қилиш, хизмат сифатини ошириш бўйича 
аниқ тавсиялар берилди.

НОҚОНУНИЙ ҚУРИЛИШ БЎЙИЧА 
МАСЪУЛЛАР ВА ПРОКУРОР 
ЭШИТИЛАДИ
Сессияда депутат Азиз Аҳроров навбат-

даги сессияда қурилиш соҳаси масъул-
ларининг ҳисоботини эшитиш таклифини 
билдирди.

- Назаримда, қурилиш, айниқса, 
хусусий кўп қаватли уй-жойлар қурили-
ши борасида ноқонуний ишлар кўпайиб 
боряпти, - деди Азиз Аҳроров. – Масалан, 
депутат Бадриддин Насриев сайлов окру-

гидаги ноқонуний қурилаётган кўп қаватли 
уй бўйича депутат сўрови юборди, ОАВда  
чиқиш қилди. Бузиб ташласин, демайман, 
аммо ноқонуний қурилмани соҳа мута-
саддилари, ҳатто прокуратура ҳам тўхта-
толмаяпти, шекилли.

Худди шунга ўхшаш ҳолат Самарқанд 
шаҳрининг яна бир ҳудуди – Минск кўча-
сида кузатиляпти.

Таклифим – тизим мутасаддилари ва 
тегишли ҳуқуқ-тартибот органлари сес-
сияда ҳисобот берсин: нима учун депутат 
сўровига бундай муносабатда бўлиняпти? 
Нега ноқонуний қурилишни тўхтатишга 
прокурорнинг ҳам кучи етмаяпти?

А.Аҳроровнинг таклифи қўллаб-қувват-
ланди.

Сессияда вилоят ҳокимининг саноатни 
ривожлантириш, капитал қурилиш, комму-
никациялар ва коммунал хўжалик масалала-
ри бўйича ўринбосари А.Шукуровнинг “2021 
йилда Самарқанд вилоятида Ўзбекистон 
Республикаси Президентининг 2021 йил 2 
апрелдаги “Обод қишлоқ” ва “Обод маҳалла” 
дастурларини амалга ошириш бўйича қў-
шимча чора-тадбирлар тўғрисида”ги қарори 
асосида амалга оширилиши режалаштирил-
ган ишлар тўғрисида”ги ахбороти, вилоят 
прокурори, 2-сектор раҳбари Р.Машари-
повнинг вилоятни комплекс ижтимоий-иқти-
содий ривожлантириш, аҳолининг турмуш 
тарзи ва ижтимоий муҳофазасини яхшилаш 
бўйича ишларни ташкил этиш юзасидан

2021 йил II чораги учун ишлаб чиқил-
ган “Йўл харитаси” маълумот учун қабул 
қилинди.

Шунингдек, сессия ишида Кенгаш ва-
колатига тааллуқли бошқа масалалар ҳам 
кўриб чиқилиб, тегишли қарорлар қабул 
қилинди.

Самарқанд шаҳридаги Хотира май-
донидаги лавҳаларда 48 500 нафар-
дан ортиқ ота-боболаримиз номлари 
ёзилган.

Жанглардан омон қайтган ватан-
дошларимиз сафи йиллар давомида 
сийраклашиб бормоқда. Бугунги кунда 
вилоятимизда 26 нафар уруш фахрий-
лари истиқомат қиляпти. Хотира ва 
қадрлаш куни ҳамда Иккинчи жаҳон 
урушидаги ғалабанинг 76 йиллиги 
муносабати билан уларга Президент 
табриги, пул мукофоти ва қимматбаҳо 
совғалар топширилмоқда.

Хусусан, 6 май куни эрта тонгдан 
вилоят ҳокими Эркинжон Турдимов 
ҳамда Марказий ҳарбий округ қўшин-
лари қўмондони полковник Ойбек 
Саидов Иккинчи жаҳон уруши қатнаш-
чилари ҳолидан хабар олди.

Мутасаддилар, каттақўрғонлик 
Раҳмат Қобилов, нарпайлик Зият 
Бўронов, пастдарғомлик Парда Рўзи-
ев, пайариқлик Маҳмадали Сиддиқов 

ҳамда ургутлик Бўрон Гадоевга дав-
латимиз раҳбарининг уларга йўлла-
ган байрам табригини ўқиб эшитти-
риб, Президент совғаси – 12 миллион 
сўм миқдоридаги пул мукофотини 
топширди.

Ҳарбий оркестр садолари ости-
да ўтган тантаналарда меҳмонлар 
фашизм устидан ғалаба қозонишда 
муносиб ҳисса қўшган ва урушнинг 
азоб-уқубатини чеккан фахрийларга 
ўз совғаларини ҳам улашди.

Чинакам байрамга айланган ушбу 
йўқловларда Миллий гвардия, Мудо-
фаа бошқармаси, маданият ва санъат 
усталари, жамоатчилик вакиллари ҳам 
иштирок этмоқда.

Уруш қатнашчилари фронтда 
кўрсатган жасоратлари ва урушдан 
кейинги даврдаги меҳнат фаолия-
ти ҳақида гапириб берди. Бугунги 
тинч-осойишта кунларнинг қадрига 
етиш, асраб-авайлаш кераклигини 
таъкидлашди.

Уруш фахрийларининг 
аччиқ хотиралари билан та-
нишган киши, тинчлик учун 
жонини фидо қилган Ватан 
ўғлонларини шарафлаб, 
уларга муносиб бўлиш ҳис-
сини туяди.

– Иккинчи жаҳон уру-
шига сафарбар этилган 
миллионлаб эр йигитлар 
жанг майдонларида ҳалок 
бўлди, бедарак йўқолди, - 
дейди 1924 йилда Булунғур 
туманида туғилган Бектемир 
бобо. – Уларнинг айримла-
ригина турли даражадаги 
жароҳатлар билан яқинлари 
бағрига қайтди.

1942 йил 18 ёшимда 
фронтга кетгандим. Жанг
ларда беш марта танамнинг 
турли жойларидан жароҳат 
ҳамда бош миямдан конту-
зия олганман.

Бектемир бобо Қаршибо-
ев хонадонига ташриф бу-
юрган ҳарбий хизматчилар 
ва жамоатчилик вакиллари 

томорқа ерларини юмшатиб, 
ҳовли атрофи ва ариқларни 
тозалаб, ободонлаштирди.

Нуроний отахоннинг 
кўнглини хушнуд этиш 
учун Самарқанд гарнизони 
ҳарбий оркестр жамоаси ва 
қашқадарёлик оддий аскар 
Акром бахши томонидан 
куй-қўшиқлар ижро этилиб, 
отахонга байрам совғалари 
топширилди.

Хотира ва қадрлаш куни 
муносабати билан давлат ва 
жамоат ташкилотлари ва-
киллари ҳам уруш фахрий-
ларининг хонадонида бўлиб, 
ҳолидан хабар олмоқда. 
Асосийси, фахрийлар ҳамда 
улар оила аъзоларининг 
давлат хизматларига бўлган 
талаб-эҳтиёжлари ўргани-
либ, зарур хизматлар кўрса-
тилмоқда.

Шунингдек, Марказий 
ҳарбий округ қўмондонлиги 
ташаббуси билан сана олди-
дан шаҳар ва туман марказ-

ларида аҳоли ва ёшларни 
ватанпарварлик руҳида тар-
биялашга қаратилган хотира 
тадбирлари ўтказилмоқда.

Жумладан, Қўшработ 
туманида ўтказилган шундай 
тадбир иштирокчилари 
марказий кўчада юртдошла-
римизни фашизм устидан 
қозонилган ғалабанинг 76 
йиллиги билан табриклаб, 
Ўзбекистон Республикаси 
байроғи акс этган ленталар 
тарқатди. Ҳарбий хизмат-
чилар томонидан урушда 
қозонилган ғалабани акс эт-
тирувчи саҳна кўринишлари 
ва фахрий қоровул взводи-
нинг чиқишлари кўпчиликда 
катта таассурот қолдирди.

Бу каби тадбирлар ҳу-
дудларда давом этмоқда.

Алишер ЭГАМБЕРДИЕВ,
Ўзбекистон Республикаси 

Мудофаага кўмаклашувчи 
“Ватанпарвар” 

ташкилоти вилоят 
кенгаши раиси.

Таҳлилий танқид – тараққиёт гарови
Кеча халқ депутатлари вилоят Кенгашининг ўттизинчи сессияси 
бўлиб ўтди. 
Сессия ишини вилоят ҳокими Э.Турдимов олиб борди.
Депутатлар кун тартиби бўйича вилоятнинг ижтимоий-иқтисодий 
ҳаётига оид бир қатор масалаларни муҳокама қилди.

Марказий ҳарбий округга қарашли Самарқанд гарнизони ҳарбий 
хизматчилари ҳамда “Ватанпарвар” ташкилоти вилоят бўлими 
ҳамкорликда Самарқанд шаҳридаги Иккинчи жаҳон уруши қатна-
шчилари ҳолидан хабар олди. Фахрийлар билан суҳбатда фашизм 
устидан қозонилган ғалабада ўзбек халқининг ҳиссаси, фронт 
ортидаги заҳматли турмуш, бугунги дориламон кунлар масъулияти 
ҳақида сўз борди.

Эъзоз ва эҳтиромда

Ҳаёт қадрини 
англатган кунлар
дастлабки ўн кунлиги ўтаётган мазкур 
ой шундай фазилатга эга

Негаки, байрам муносабати билан Иккинчи жаҳон уруши 
қатнашчиларига ҳар қачонгидан кўпроқ эътибор қаратилади. 
Улар турли давраларда ўз хотиралари билан ўртоқлашади. Бу 
мулоқотлар ўша машъум йиллар инсоният бошига нечоғлик кат-
та кулфат солганини тўла англаб етиш имконини беради.

Аҳоли даромадини оши-
ришга қаратилган тадбир-
корлик интилишларини мо-
лиявий қўллаб-қувватлаш, 
уларнинг даромадли меҳнат 
билан бандлигини таъмин-
лаш механизмларини янги 
босқичга олиб чиқиш, ёшлар 
ва хотин-қизларнинг тадбир-
корлик ташаббусларини амал-
га оширишга кўмаклашиш, 
“маҳаллабай” ишлаш 
тизими орқали маҳаллий 
бошқарув органларини аҳо-
лига янада яқинлаштириш, 
аҳоли ва тадбиркорларнинг 
муаммоларини аниқлаш ҳамда 
уларни самарали ҳал этиш-
нинг Самарқанд тажри-
басини амалиётга жорий 
этиш мақсадида:

1. Иқтисодий тараққиёт 
ва камбағалликни қисқарти-
риш вазирлиги, Молия ва-
зирлиги, Самарқанд вилояти 
ҳокимлиги ҳамда Ўзбекистон 
Республикаси Президенти ҳу-
зуридаги Давлат хизматини 
ривожлантириш агентлиги-
нинг 2021 йил 1 июндан 
бошлаб Самарқанд вилояти 
туман (шаҳар) ҳокимликлари 
тузилмасида қуйидагиларни 
назарда тутувчи “маҳалла-
бай” ишлаш тизимини 
эксперимент тариқасида 
ўтказиш ҳақидаги таклифи 
маъқуллансин:

туман (шаҳар) ҳокимлиги 
таъсисчилигида Маҳалла-
бай ишлаш марказла-
рини (кейинги ўринларда 
– Марказлар) давлат муасса-
саси шаклида ташкил этиш. 
Бунда Марказларнинг фао-
лияти туман (шаҳар) ҳоки-
мининг молия-иқтисодиёт ва 
камбағалликни қисқартириш 
масалалари бўйича биринчи 
ўринбосари томонидан муво-
фиқлаштириб борилади;

туман (шаҳар)лардаги 
ҳар учта маҳаллага биттадан 
маҳаллабай ишлаш ин-
спекторларини бирик-
тириш;

маҳалла фуқаролар йиғи-
ни раисининг ободонлашти-
риш, томорқа ва тадбир-
корлик масалалари бўйича 
ўринбосари лавозими негизи-
да маҳалла фуқаролар йиғини 
раисининг тадбиркорлик 
ва томорқа масалалари 
бўйича ўринбосари лавози-
мини жорий этиш;

ҳокимнинг молия-иқти-
содиёт ва камбағалликни 
қисқартириш масалалари 
бўйича биринчи ўринбосари 
ҳамда маҳалла фуқаролар 
йиғини раисининг тадбир-
корлик ва томорқа маса-
лалари бўйича ўринбосари-
нинг ўзаро узвий ҳамкорликда 
ишлашини таъминлаш.

2. Белгилансинки:
Марказлар фаолияти 

Паст Дарғом, Ургут ва 
Булунғур туманларида жо-
рий йил 1 июндан бошлаб 
ҳамда Самарқанд вилоятининг 
қолган туман (шаҳар)ларида 
1 августга қадар ташкил 
этилади;

Марказларда очилади-
ган штат бирликлари туман 
(шаҳар) бандликка кўмак
лашиш марказининг ишга 
жойлаштириш инспек-
торлари штат бирликлари 
қисқартирилиши ҳисобидан 

шакллантирилади.
3. Марказларнинг асосий 

вазифалари ва фаолият 
йўналишлари этиб қуйи-
дагилар белгилансин:

аҳолининг бандлигини 
таъминлаш ва доимий даро-
мад манбаини яратиш орқали 
камбағалликни қисқартириш 
чораларини кўриш;

маҳаллабай ишлаш асоси-
да тадбиркорликни ривожлан-
тиришга кўмаклашиш ҳамда 
аҳолини касб-ҳунар ва тад-
биркорликка ўқитиш;

тадбиркорлик қилиш ис-
тагида бўлган фуқароларга, 
жумладан, аёллар ва ёшлар-
га кредит ҳамда субсидиялар 
олишда кўмаклашиш;

тадбиркорлик, ҳунар-
мандчилик қилиш истагини 
билдирганларга замонавий 
асбоб-ускуналар ҳамда ми-
ни-технологиялар топишда 
кўмаклашиш;

маҳалладаги инфратузил-
ма билан боғлиқ муаммоларни 
ҳал этиш чораларини кўриш 
ҳамда хорижда меҳнат фао-
лиятини юритиш ва малака 
ошириш истагини билдирган 
фуқаролар билан ишлаш.

4. Самарқанд вилояти ту-
ман ва шаҳарлар ҳокимликла-
рининг намунавий ташкилий 
тузилмаси 1–3-иловаларга 
мувофиқ тасдиқлансин.

5. Вазирлар Маҳкамаси 
икки ҳафта муддатда:

Маҳаллабай ишлаш 
марказининг намунавий 
низоми ва ташкилий тузил-
масини;

Маҳаллабай ишлаш 
марказлари ходимлари 
меҳнатига ҳақ тўлашнинг 
Ягона тариф сеткаси бўйича 
разрядларини тасдиқласин.

6. Самарқанд вилояти 
ҳокимлиги туман ва шаҳар 
ҳокимликлари томонидан на-
мунавий низом ва ташкилий 
тузилма асосида Маҳаллабай 
ишлаш марказининг устави 
ва ташкилий тузилмаси тас-
диқланишини таъминласин.

7. Шундай тартиб ўрна-
тилсинки, унга кўра Марказ 
директори:

вилоят ҳокимининг молия-
иқтисодиёт ва камбағаллик-
ни қисқартириш масалалари 
бўйича биринчи ўринбосари 
билан келишилган ҳолда ту-
ман ҳокими томонидан ла-
возимга тайинланади 
ва лавозимидан озод 
этилади;

маҳаллалар кесимида тў-
планган муаммо ва мурожа-
атларни мувофиқлаштириб, 
уларни ҳал этишда туман 
(шаҳар) ҳокимининг те-
гишли ўринбосарла-
ри билан ҳамкорликда 
ишларни ташкил этади;

амалга оширилган ишлар 
натижадорлиги юзасидан ҳар 
чоракда халқ депутатлари 
туман (шаҳар) Кенгашида ҳи-
собот бериб боради.

8. Самарқанд вилояти ҳо-
кимлиги ташкил этиладиган 
Марказларни тегишли бино, 
замонавий ахборот восита-
лари (компьютер тўплами, 
алоқа, Интернет ва бошқалар) 
билан таъминлаш чораларини 
кўрсин.

Ўзбекистон Республикаси Президентининг
Қ А Р О Р И

САМАРŠАНД ВИЛОЯТИДА 
ЭКСПЕРИМЕНТ ТАРИŠАСИДА 

МАЌАЛЛАБАЙ ИШЛАШ
ТИЗИМИНИ ЖОРИЙ 

ЭТИШГА ŠАРАТИЛГАН
 ЧОРА-ТАДБИРЛАР 

ТЎЂРИСИДА

ЭЪТИБОР ВА ЂАМХЎРЛИК – ИНСОНИЙ БУРЧ!

3-саҳифа »»

Очил Жабборов 
(1923 йил)

Зиёт Бўронов 
(1926 йил)

Фазлиддин Аслиддинов 
(1924 йил)

Бектемир Қаршибоев 
(1924 йил)

Иброҳим Абдуназаров 
(1924 йил)

Жума Ҳасанов 
(1923 йил)

Евгений Солдатов 
(1926 йил)

Норбек Мардонов
(1918 йил)

Михаил Колмогоров 
(1925 йил)

Маҳмадиёр Рустамов 
(1923 йил)

Григорий Токарев 
(1926 йил)

Парда Рўзиев 
(1923 йил)

Ахат Очилов 
(1925 йил)

Бўрон Гадоев 
(1925 йил)

Маҳмадали Сиддиқов 
(1923 йил)

Бердирасул Аминов 
(1926 йил)

Толлибой Узоқов 
(1920 йил)

Урозали Пирманов 
(1926 йил)

Раҳмон Обилов 
(1924 йил)

Раҳмат Қобилов 
(1925 йил)

Тўхли Одилов 
(1924 йил)

Бойқувват Садинов 
(1925 йил)

Райим Юсупов 
(1925 йил)

Ғаппор Сафаров 
(1905 йил)

София Погребова 
(1931 йил)

Юсуф Рўзиев 
(1926 йил)

Самарқанд шаҳри

Нарпай тумани

Паст Дарғом 
тумани

Каттақўрғон 
тумани

Самарқанд 
тумани

Ургут 
тумани

Пайариқ 
тумани

Иштихон 
тумани

Қўшработ 
тумани

Булунғур
тумани

Нуробод тумани

Пахтачи тумани

Айни пайтда вилоятимиз жамоатчилиги эътибори ва эъзозида бўлган Иккинчи жаҳон уруши қатнашчилари

БИЗ СИЗДАН БИЗ СИЗДАН МИННАТДОРМИЗ!МИННАТДОРМИЗ!

Зиёвуддин шаҳарчасида-
ги кўчалардан бири Васи-
льев Дмитрий Павлович 
номи билан аталади.

Бугун айримлар Челябинск 
областида туғилган бу инсонга 
шунча ҳурмат эҳтиром шартмикан, 
деб ўйлаши мумкин. Аммо унинг 
ҳарбий хизматдан кейинги ҳаёти 
Пахтачи тумани билан бевосита 
боғлиқ. Негаки, Д.Васильев 1927-
1932 йилларда армиядан захирага 
олингач, оиласи билан кўчиб, шу 
ерда келиб ишлаган.

Орадан 9 йил ўтиб, Дмитрийни 
такрорий ҳарбий хизматга чақи-
ришган.

Маълумотларга кўра, у Брянск, 
Воронеж, Ғарбий ва 1-Украина 
фронтларида жангларда қатнаш
ган. 1944 йилнинг бошларидан 
Украинанинг Волинь областини 
озод қилиш учун олиб борилган 
жангларда ўзини кўрсатган.

Икки марта яраланган Д.Васи-
льев ўз бўлинмаси ҳаракатларига 

раҳбарлик қилишни давом эттириб, 
жангчиларни шиддатли ҳужумга 
йўллаб, эскадрон билан қуршовни 
ёриб ўтишга даъват этади. Та-
ассуфки, ўша жангда унинг ўзи 
мардларча ҳалок бўлган. У Волинь 
области, Маневичиский райони 
Колки шаҳарчасидаги биродарлар  
қабристонига дафн этилган.

СССР Олий Совети президиу-

мининг фармони билан гвардиячи 
капитан Д.Васильевга Совет Итти-
фоқи Қаҳрамони унвони берилган. 

Иккинчи жаҳон урушининг 
пахтачилик яна бир қаҳрамони 
ҳудудимизга ёшлигида кўчиб кел-
ган. 1923 йил 10 мартда Хмель-
ницкий вилоятидаги Шепетовка 
қишлоғида туғилган Костров 
Станислав Иванович Зиёвуддин 

шаҳарчасидаги 14-ўрта мактабда 
ўқиб, таълим олган. Мактабни 
тамомлаб, шу ерда кутубхоначи 
бўлиб ишлаган.

С.Костров 1942 йилда арми-
яга чақирилган ва Харьковдаги 
ҳарбий билим юртини тамомлаб, 
1943 йил августидан фронтга 
юборилган. 

Лейтенант С.Костров 1- Бело-
русия фронти 69-армиянинг 247-
ўқчи дивизияси 909-ўқчи полки 
пулемётчилар взводини бошқариб, 
Польшани озод қилишда мардлик 
кўрсатган. Хусусан, 1944 йил 31 
июлдан 1 августга ўтар кечаси 
унинг взводи душман ўқлари ости-
да Висла дарёсини кечиб ўтиб, 
Пулави шаҳридаги плацдармни 
эгаллайди.

Ушбу жанглардаги мардлиги ва 
қаҳрамонлиги учун 22 ёшли лей-
тенант С.Костров Совет Иттифоқи 
Қаҳрамони унвони билан тақдир-
ланган.

У 1946 йил ҳарбий хизматдан 
озод этилгач, 15 йил Самарқанд 
темир йўл бўлимида ишлаган. 

Оқтош ва Зиёвуддин шаҳар-
чаларидаги хиёбонда ҳар икки 
қаҳрамоннинг бюсти ўрнатилган.

Исмат САНАЕВ.

Пахтачилик қаҳрамонлар

САМАРŠАНДЛИКЛАРНИНГ УРУШ ЙИЛЛАРИДАГИ ЌИССАСИ

Фашизмга қарши жангларда 152 мингдан зиёд са-
марқандлик иштирок этган. Уларнинг 73 минг нафарига 
она-юртига қайтиб келиш насиб этмаган.

Урушда кўрсатган жасорати учун 41 самарқандлик 
Қаҳрамон унвонига сазовор бўлган.

1941 йилнинг декабрида вилоятимиздан фронтга 6751 
килограмм кишмиш, 22309 кило қуруқ мева, 1034 кило 
гуруч, 5914 килограмм сабзавот фронтга юборилди. 1942 
йилда ёрдам янада кучайтирилиб, озиқ-овқат ва кий-
им-кечак ортилган 85 та вагон жўнатилган.

Хотин-қизлар ташаббуси билан 3 мингта калта пўстин, 
8 минг пийма, 7 мингта телпак, 9 минг жуфт қўлқоп, 5 
мингта пахтали шим ва 17 минг жуфт пайпоқ жангчиларга 
етказиб берилган.

Самарқанд уруш туфайли вайрон бўлган шаҳар ва 
қишлоқлардан 165 минг кишини, ота-онасиз қолган 20 
мингдан зиёд болани ўз бағрига олди. Жумладан, Кат-
тақўрғон шаҳрида яшаган Ҳалим Саматовнинг оиласи 
13 нафар етим болани ўз фамилиясига олиб тарбиялади. 
Собиқ иттифоқнинг турли ҳудудларидан кўчириб келти-
рилган, ота-онасиз қолган болаларни жойлаштириш учун 
вилоятда 8 та болалар уйи, 50 дан зиёд қўшимча синфлар 
ташкил қилинган.

1943 йилда Россия, Украина ва Белоруссияга вилояти-
миздан 32 400 бош қорамол, 1200 та от, 8 минг қўй ва эчки 
юборилган.

Жавоб: Ҳа, мумкин. 
2020 йил 20 октябрдаги “Аҳоли банд-

лиги тўғрисида”ги қонуннинг 49-модда-
сида “Технологиядаги, ишлаб чиқариш ва 
меҳнатни ташкил этишдаги ўзгаришлар, 
ходимлар сони (штати) ёки иш хусусия-
ти ўзгаришига олиб келган иш ҳажмлари 
қисқарганлиги ёхуд ташкилот тугатилган-
лиги муносабати билан бўшатилган, ишсиз 
деб эътироф этилган, қонун ҳужжатларига 
мувофиқ пенсияга чиқиш учун талаб эти-
ладиган умумий меҳнат стажига эга бўлган 
шахсларга муддатидан олдин (қонун ҳуж-
жатларида белгиланган умумий асосларга 
кўра пенсия тайинлаш муддатидан икки 
йил аввал) пенсияга чиқиш ҳуқуқи берила-
ди” деб қайд этилган. 

Яъни аёллар 53 ёшга кирган, эркаклар 
58 ёшга кирган ва талаб этиладиган иш ста-

жига эга ҳамда ишсиз деб эътироф этилган 
бўлса, муддатидан олдин пенсия тайинла-
нади.

Фақат шуни ҳам ҳисобга олиш лозимки, 
лавозими қисқартирилган, 53 ёшга кирма-
ган аёллар ва 58 ёшга кирмаган эркакларга 
қонунчиликда бундай ҳуқуқ берилмаган.

У.КАМИЛОВ,
ҳуқуқшунос.

Икки йил олдин пенсияга 
чиқиш мумкин, қачонки...
Савол: Ёшим 58 да. Иш стажим 27 йил. Корхонамиздаги лавози-
мим қисқарганлиги сабабли  Меҳнат кодексининг 100-моддаси 
иккинчи қисми 1-бандига асосан ишдан бўшатилдим. Менга муд-
датидан  олдин пенсия тайинланиши мумкинми?

9. Иқтисодий тараққиёт ва камбағаллик-
ни қисқартириш вазирлиги Ахборот техно-
логиялари ва коммуникацияларини риво-
жлантириш вазирлиги ҳамда Маҳалла ва 
оилани қўллаб-қувватлаш вазирлиги билан 
биргаликда уч ой муддатда аҳоли ва тад-
биркорлар мурожаатларини қабул қилиш 
ва ҳал этишда шаффофликни таъминлаш 
ва инсон омилини камайтириш мақсадида 
Марказ ва маҳалла фуқаролар йиғи-
ни фаолиятини ўзаро боғлиқ ҳолда 
рақамлаштиришни назарда тутувчи “Он-
лайн маҳалла” дастурий таъминотини 
(кейинги ўринларда – дастурий таъминот) 
ишлаб чиқсин.

Бунда дастурий таъминот орқали муро-
жаатларни қабул қилиш, Марказга юбориш 
ва ижросини мониторинг қилишга алоҳида 
эътибор қаратилсин.

10. Молия вазирлиги:
дастурий таъминотни ишлаб чиқиш ва 

жорий этиш билан боғлиқ харажатларни 
Иқтисодий тараққиёт ва камбағалликни 
қисқартириш вазирлигининг бюджетдан 
ташқари ривожлантириш ва ходимларни 
моддий рағбатлантириш жамғармаси ма-
блағлари ҳисобидан қопласин;

2022 йилдан бошлаб ҳар йили 
дастурий таъминотни техник ва дасту-
рий жиҳатдан қўллаб-қувватлаш учун 
Иқтисодий тараққиёт ва камбағалликни 
қисқартириш вазирлиги буюртманомаси-
га асосан зарур маблағларни Ўзбекистон 
Республикаси Давлат бюджети харажатла-
ри параметрларида назарда тутган ҳолда 
ажратсин.

11. Ўзбекистон Республикаси Пре-
зиденти ҳузуридаги Давлат бошқару-
ви академияси Иқтисодий тараққиёт ва 
камбағалликни қисқартириш вазирлиги 
билан биргаликда Марказлар ходимлари 
ва маҳалла фуқаролар йиғини раисла-
рининг тадбиркорлик ва томорқа маса-
лалари бўйича ўринбосарлари учун янги 
жорий этиладиган тизимнинг туб моҳияти 
ва самарали фаолият кўрсатиши бўйича 
ўқув семинарларини ташкил этсин.

12. Ўзбекистон Республикаси Президенти 
ҳузуридаги Давлат хизматини ривожланти-
риш агентлиги Иқтисодий тараққиёт ва кам-
бағалликни қисқартириш вазирлиги билан 
биргаликда:

мазкур тажрибани таҳлил қилиб бориш 
мақсадида Самарқанд вилоятининг 
туман (шаҳар)ларидаги Марказлар 
фаолиятини мониторинг қилиш гуруҳини 
ташкил этсин;

мониторинг гуруҳи томонидан тажриба 
жараёнида тизимдаги мавжуд муаммоларни 
аниқлаш, фаолиятни такомиллаштириш бўй-
ича таклифларни ишлаб чиқиш ва ваколатли 
органларга тақдим этиб бориш чоралари 
кўрилишини таъминласин.

2022 йил 1 январдан бошлаб маз-
кур экспериментни республиканинг бошқа 
ҳудудларида жорий қилиш мақсадга муво-
фиқлиги юзасидан таклиф киритсин.

13. Ўзбекистон Миллий телерадиокомпа-
нияси, Ўзбекистон Миллий ахборот агентли-
ги ва бошқа оммавий ахборот воситалари-
га маҳаллий давлат ҳокимияти органлари 
ташкилий тузилмасини ислоҳ қилиш бўйича 
амалга оширилаётган ишларни атрофлича 
ёритиб бориш тавсия этилсин.

14. Иқтисодий тараққиёт ва камбағаллик-
ни қисқартириш вазирлиги Адлия вазирлиги 
ҳамда манфаатдор вазирлик ва идоралар 
билан биргаликда икки ой муддатда қонун-
чилик ҳужжатларига мазкур қарордан ке-
либ чиқадиган ўзгартириш ва қўшимчалар 
тўғрисида Вазирлар Маҳкамасига таклифлар 
киритсин.

15. Ушбу қарорнинг ижросини назо-
рат қилиш Ўзбекистон Республикаси Бош 
вазирининг ўринбосари Ж.А. Қўчқоров ва 
Ўзбекистон Республикаси Президенти Ад-
министрацияси раҳбари З.Ш. Низомиддинов 
зиммасига юклансин.

  Ўзбекистон
Республикаси
  Президенти  	  Ш.МИРЗИЁЕВ

Тошкент шаҳри,
2021 йил 6 май

Ўзбекистон Республикаси 
Президентининг

Қ А Р О Р И

САМАРŠАНД ВИЛОЯТИДА 
ЭКСПЕРИМЕНТ 
ТАРИŠАСИДА 

МАЌАЛЛАБАЙ ИШЛАШ
ТИЗИМИНИ ЖОРИЙ 

ЭТИШГА ŠАРАТИЛГАН
 ЧОРА-ТАДБИРЛАР 

ТЎЂРИСИДА

(Давоми. Бошланиши 1-саҳифада).

Аҳмад ака суд ишини, суд тизимини 
мукаммал билади, чунки ишни суд осто-
насидан, энг кичик вазифадан бошлаган. 
1978 йилда, 17 ёшда Самарқанд шаҳар 
Боғишамол туман судига хат ташувчи 
вазифасида ишга қабул қилинган. Иш 
давомида “фақат хат ташийман, бошқаси 
билан ишим йўқ”, демасдан суд идора-
сининг турли бўлимлари ишига ёрдам 
бериш асносида иш ўрганди, ҳаракат 
қилди, интилди. Шу орада СамДУ ҳуқуқ-
шунослик факультетининг кечки бў-
лимига ўқишга кирди. Кундузи ишлаб, 
кечқурун устозлардан назарий билимлар-
ни ўрганиб борган Аҳмад Ҳусенов икки 
йил хат ташигач, суд мажлиси котиби 
вазифасига ўтказилди. 

Суд котиби бўлиб ишлаган одамнинг 
билими, тажрибаси салкам судья дара-
жасида бўлади. Чунки суд мажлисининг 
асосий ташкилий ишларини бажаради, 
суд мажлисида тўлиқ иштирок этиб, 
жараённи ўз кўзи билан кўриб пишади. 
Икки йил давомида бир неча юзлаб суд 
жараёнларида иштирок этган ёш мута-
хассис тез шаклланди. 1981 йилда Боғи-
шамол туман суд ижрочиси вазифасига 
тайинланди.

1984 йилда ўқишни тугатиб, олий 
маълумотли мутахассис дипломини олди. 
Шу йили катта суд ижрочиси вазифасига 
тайинланди ва кейинги олти йил давоми-
да масъулият билан ишлади. 

Аҳмад Ҳусенов 1990 йилда Самарқанд 
шаҳар Сиёб туман суди судьяси лавози-
мига, икки йилдан сўнг Самарқанд шаҳар 
судининг судьяси лавозимига тайинлан-
ди. Шундан сўнг 1997-2001 йилларда 
Ургут тумани судининг раиси бўлиб 
ишлади. Беш йил Самарқанд тумани суди 
раиси лавозимида ишлади. 

– Самарқанд туманида суд раиси пай-
тимда бир деҳқон йигитни суд залидан 
қамоқдан чиқарганман, - дейди А.Ҳусе-
нов. - Унинг уйи машина-трактор парки 
ёнида бўлган. Бир тракторчи унинг хоти-
ни билан хуфёна дон олишиб юрган. Бу 
яширин муносабатни йигит сезиб қолган 
ва кузатишни бошлаган. Бир куни уйига 
дарвозадан эмас, иккинчи дарчадан се-
кин кириб келган ва уларни шармандали 
ҳолатда ушлаб олган. Охирги лаҳзагача 
гумонлари ёлғон чиқишига, хотинининг 
пок эканлигига умид қилиб келган йигит 
кучли ғазаб ва ҳаяжонга тушиб, шартта 
рўзғордаги пичоқни олиб хотинининг 
жазманини бир неча марта пичоқлаган. 
У эса жонҳолатда девордан ошиб қочга-

ну шифохонага етиб олган. Пичоқ унинг 
ҳаёти учун хавфли жароҳат етказмаган 
экан, тирик қолган. Деҳқоннинг хотини 
эса ҳаммасини тан олган... ва эрини ички 
ишлар ходимлари олиб кетгач, шарман-
даликка чидай олмай ўз жонига қасд қил-
ган. Натижада, уч нафар бола ота-онасиз 
қолиб кетган. Йигитга нисбатан ЖКнинг 
25-97-моддаси қўлланилган, яъни одам 
ўлдиришга қасд қилиш жинояти содир 
қилганликда айбланган эди. Бу моддада 
узоқ муддатга озодликдан маҳрум қилиш 
жазоси белгиланган эди. 

Ҳолатни ўрганиб чиқиш жараёнида, 
суд-психологик экспертиза тайинладим. 
Унинг адвокатга ҳам, экспертизага ҳам 
пули йўқ эди. Адвокатни давлат томони-
дан жалб қилганмиз. Экспертизага эса 
ўзимиз пул бердик. Экспертиза жиноят 
кучли психологик зўриқиш ҳолатида со-
дир этилган, деб хулоса берди. Пала-пар-
тиш пичоқ уриб, ҳаёти учун хавфли 
жароҳат етказолмагани ҳам кучли ҳаяжон 
остида бўлганини кўрсатиб турарди. Шу 
фактларга асосан ва суд тергови на-
тижасига кўра, унга қўйилган моддани 
енгилроғига алмаштириб, суд залидан 
озод қилганман. 

Аҳмад аканинг шогирдлари ҳам бугун 
суд тизимида ўз ўрнига эга. 

Аҳмад ака турмуш ўртоғи билан уч 
нафар фарзандни тарбиялаб элга қўшди. 
7 нафар набира ҳаёт қувончи.  

60 баҳорни қаршилаган Аҳмад Ҳусе-
нов бугун ҳам вилоят судида катта мута-
хассис лавозимида ишлаб, суд тизимига 
садоқат билан хизмат қилмоқда. 

Садриддин НАБИЕВ,
журналист.

Мамлакатимиз раҳбарининг 
куни кеча чет тилларни 
ўқитиш тизимини такомил-
лаштириш чора-тадбирлари 
юзасидан ўтказган видео-
селектор йиғилиши инглиз 
тили ўқитувчиси сифатида 
бундай эътибордан фахр-
ланиш туйғулари билан бир 
қаторда камчиликларимиз 
ҳақида ўйлашга, таҳлил 
қилишга туртки бўлди.
 
Бир неча йиллардан бери халқ 

таълими ходимларини қайта тайёр-
лаш ва малакасини ошириш ҳуду-
дий марказидаги фаолиятим даво-
мида инглиз тилидан дарс берувчи 
ўқитувчилар фаолиятини кузатиб, 
таҳлил қилиб боришимга тўғри ке-
лади. Ушбу жараён келгусида улар 
билан ўқув машғулотларини янада 
самарали ташкил қилишимда ёрдам 
беради. 

Олиб борилган таҳлиллар, шу-
нингдек, ўқитувчилар билан суҳбат 
жараёнида уларнинг инглиз тилида 
дарс беришда қатор камчиликларга 
йўл қўяётганлигини кузатаман. Бу 

аксар ўқитувчиларда кузатилгани 
учун фикрларимни умумлаштирган 
ҳолда келтиришни жоиз деб билдим. 
Гап шундаки, аксар ўқитувчилар 
инглиз тилини ўргатишда муҳим 
бўлган грамматика соҳасига унчалик 
аҳамият беришмайди. Асосан, дарс-
ликдаги мавзулар билангина чекла-
ниб қолиши туфайли ўқувчиларга 
бугунги кун талаби даражасида дарс 
беролмаслик ҳолатлари кузатилади. 
Барчамизга яхши маълум, кейинги 
йилларда ота-оналар фарзандла-
рининг инглиз тилини ўрганишлари 
учун улар болалигиданоқ ҳаракат 
қилишади. Бу ҳаракатлари фарзан-
дларини қўшимча машғулотларга, 
ўқув курсларига жалб этиш билан 
кечади. Натижада, 6-7-синфга ке-
либ ўқувчилар инглиз тилини яхши 
ўзлаштирибгина қолмай, бемалол га-
плаша олади. Шунда унга мактабда-
ги инглиз тили дарси қизиқ бўлмай 

қолади. Тўғри, бундай ўқувчилар 
кўп эмас. Аммо шундай ўқувчилар 
қатлами пайдо бўлаётганини инкор 
қилолмаймиз. 

Эски услубда, дарсни фақат 
дарсликдаги баъзи мавзулар билан 
чекланган ҳолда ўтиш нафақат ин-

глиз, балки бошқа тилларни ўқи-
тишда ҳам энг самарасиз усулдир. 
Айниқса, бугун, замонавий коммуни-
кациялар ривожланган, тил ўрга-
нишнинг юзлаб усулларини топиб, 
ўзлаштириш имкони бўлган бир пайт-
да фақатгина уларнинг баъзилариги-

на бошланғич синф машғулотларида 
қўлланилмоқда.

Афсуски, инглиз тили ўқитувчи-
ларига қатор имтиёзлар берилган 
бўлса-да, бундан фойдаланишга инти-
лаётган ўқитувчилар, видеоселектор-
да таъкидланганидек, жуда кам. Тил 
билиш даражаси бўйича сертификат 
олишга интилаётган ўқитувчилар учун 
ойлик-маошларига қўшимча тўлов-
лар тўланса-да, бунга ҳаракат фоизи 
камлиги кузатилади. Шуни инобатга 
олиб, яқинда ўқитувчилар учун турли 
даражадаги сертификатлар олишга 
тайёргарлик кўришлари учун бепул 
онлайн курс ташкил қилдик. 

Оммавий ахборот воситалари 
орқали кузатганимиз, видеоселектор-
да айтилган, тил ўргатишдаги муам-
молар, қолаверса, таълим тизими хо-
димларига яна қўшимча имкониятлар 
яратилиши ҳақидаги фикрлар  хориж 
тиллари ўқитувчиларини замонавий 
тартибда ишлашига туртки бўлади, 
деб ўйлайман. 

Зуҳра РУСТАМОВА,
вилоят халқ таълими ходимла-

рини қайта тайёрлаш ва малака-
сини ошириш ҳудудий маркази 

ўқитувчиси.

Инглиз тили ўқитувчилари 
қандай хатога йўл қўймоқда?

Пойтахтимиздаги «Ғалаба 
боғи» инсониятнинг XX асрдаги 
улкан мағлубиятини кўрсатиб 
бергандай гўё. Гарчи боққа 
кириб боришингиз билан барча 
ашёлар уруш устидан қозонил-
ган ғалаба учун хизмат қилга-
нини англаб борсангизда, аммо 
қалбингизнинг туб-тубида бу 
уруш инсониятнинг мағлубияти 
намойишидек туюлади.

Уруш йилларида янграган 
қўшиқлар садоси сизни беихтиёр 
ўша даврлар сари етаклайди. 
Уруш йилларида Ўзбекистондан  
фронтга юк билан жўнаган ва-
гонлар, ўша йиллари ишлатилган 
ҳаво кемалари Ғалаба боғининг 
катта майдонини эгаллаган. 
14,6 гектар ҳудудда жойлашган 
Ғалаба боғидаги ҳар бир деталь, 
шунчаки, чирой учун қўйилмаган. 

Фронтга навқирон ёшдаги 
фарзандини жўнатаётган ота-
оналар, кимнидир кутаётган, 
кузатаётган одамлар гавдалан-
ган темир йўл вокзали боғнинг 
бошланғич бўлимларидан бири. 
Фронт орти ҳудуди, ҳарбий тех-
никалар майдончаси, мотам ва 
андуҳ ҳудуди, шоду хуррамлик, 
ғалаба, шукроналик ҳудуди – 
барча-барчаси янгича, замонавий 
мосламалар, ноанъанавий дизайн 
ва кўринишда намоён бўлган. 

Боғда уруш ва унинг оқи-
батлари, фронт манзаралари, 
палаткалар, дала ошхоналари 
ва бошқа лавҳалар акс этган 
мажмуада ўша даврдаги ҳар-
бий техника ва қурол-яроғлар, 
ўзбекистонликлар кўрсатган 
жасорат, машаққатли меҳнат, 
шунингдек, ғалабага қўшган 
ҳиссаси ифодаланган.

«Матонат мадҳияси» ма-
жмуасида ўша йиллари ўзбек 
аёлларининг садоқати рамзига 
айланган зангиоталик Зулфия 
Зокирова ва унинг урушда ҳалок 
бўлган беш ўғлининг вафодор 
рафиқалари акс этган.

Бир нигоҳнинг ичида мин-
глаб кўз ёш томчиларини акс 
эттирган улкан  монумент киши 
кўз ўнгида бир муддат бўлсин 
уруш ортида яқинларини кутган 
оналар, болалар, ёши улуғлар, 
яшаш учун курашган одамлар 
қиёфасини гавдалантиради. 
Умуман, боғда рамзлар кўп, ҳар 
бири ёнида узоқ қолиб кетиш, 
фикр қилиш, таъсирланиш, 
ўтмишга қайтиш ва сўнг… шукур 
келтириш мумкин. 

Экспонатлар, ҳужжатлар, су-
ратлар билан бирга уруш даври 
одамлари ҳам турли кўринишда 
гавдалантирилганини томо-
ша қиларкансиз, ўша йиллар 
залворини янада оғирроқ ҳис 
қилиш мумкин. Душманнинг ўз 
машиналарида ғолибона нигоҳ 
билан йўлга чоғланганию, 
аскарларнинг ўрмону, дала 
даштда қандай кўринишда жанг 
қилгани, госпиталда жароҳат 
олганларнинг даволаниши, мил-
тиғини кўтариб, биринчилардан 
бўлиб жангга кираётиб, ўқ тек-
кан танаси қулаётган жангчи, 
уруш ортидан фронтга деб 
заҳмат билан топганини жўна-

таётган хотин-қизлар – ҳаммаси 
музей айланаётиб ёнингиздан 
чиқиб қолади. Махсус эффек-
тлар, чироқлар, кўриниш – бар-
часи замонавий шаклда барпо 
этилган. 

Иккинчи қаватда жангчи-
ларнинг кийим-кечакларидан 
тортиб, турли ташкилотлар-
нинг ғалабага қўшган ҳиссаси 
ҳақидаги алоҳида маълумотлар 
билан танишиш мумкин. Душман 
томон жангчилари билан совет 

иттифоқи жангчилари ишлатган 
қуролларни солиштирарканман, 
юқоридаги фикр хаёлига келди. 
Уруш – инсониятнинг мағлу-
бияти демакдир. Зеро, душман 
томон ишлатган қурол-яроғлар 
иттифоқ жангчилари ишлат-
ганидан кўра анча мураккаб, 
кучлироқ экани, мен каби, бу 
масалада ҳеч нарсани тушун-
майдиган аёл учун ҳам маълум 
эди. Тарққиёт, ривожланиш қан-
ча илгариламасин, инсон уруш 
сингари манфур тушунчадан воз 
кеча олмас экан, у ҳамон мағлуб 
бўлиб қолаверади.

Гулруҳ МЎМИНОВА,
«Зарафшон» мухбири.

Аҳмад Ҳусенов 43 йилдан буён суд тизимида ишлаб келмоқда. 
Инсон тақдири билан ишлаш, қонун устуворлиги, адолат тан-
танаси учун курашишнинг бир куни, бир лаҳзаси қанчалик 
машаққатли. Жиноятга жазо муқаррарлигини таъминлаш, 
жиноятчига қилмишига яраша жазо тайинлаш, жиноятчи суд 
олдида эмас, қонун олдида жавоб беришини унутмаслик, хо-
лис, одил бўлиш судьядан катта масъулият, билим ва малака 
талаб қилади. Чунки қонунларни чуқур билишнинг ўзи етарли 
эмас, фақат қатъий қонунларни қўллаш тўғри бўлмайди. Судья 
кенг дунёқарашли, ҳаётий тажрибали, қатъий фикрли бўлиб, 
виждонига ҳам қулоқ солиши лозим.

«««  Ёнимиздаги одамлар  »»»

Касбга садоқат 
ифодаси

ЌАР ŠАНДАЙ

 Бу боғ биз кўрган, билган боғлардан кўра бошқача. Бу ердаги ҳар бир мажмуа «га-
пиради». Бошқа боғлардаги каби кўнглингизни овлайдиган мосламалар йўқ. Руҳин-
гизни олис-олисларга етаклайдиган, тарих қатидаги, биз кўрмаган, аммо бизга 
сабоқ бўладиган шакллар, воситалар бор бу ерда. 

Айниқса, боғ ичидаги «Шон-шараф» музейи кўри-
ниши, мазмуни билан бошқа музейлардан бутунлай 
фарқ қилади. Музей ташқи кўринишининг ўзиёқ, 
яъни кўп қиррали ойнаванд, темир каркаслар билан 
уйғунликда маҳобатли, киши дилига қўрқув  солади-
ган бир маънода қад ростлаган. Музейга кирганин-
гизда нон тишлатиб фарзандларини урушга жўната-
ётган ўзбек оналари, оталари тасвири туширилган 
улкан девор сурати шунчалик жонли ифодаланган-
ки, беихтиёр ўзингизни кузатувчилар ёки вагонга 
илашиб, қўл силкиётган навқирон аскарлар ичида 
тасаввур қиласиз. Шу тасаввур билан кейинги залга 
ўтаркансиз, урушнинг  ҳақиқий даҳшатларини ҳис 
қилгандай этингиз жунжикади. 

дегани

УРУШ –
МАЂЛУБИЯТ 

Магнит ҳодисалари физи-
каси соҳаси билимдони, моҳир 
педагог, устоз бугун орамиз-
да бўлмаса-да, унинг соҳа 
ривожига қўшган ҳиссаси ва 
биз шогирдларига  кўрсатган 
меҳр-оқибатлари у кишини 
хотирлашга ундайверади. 

Холиқ Шакаров 1947 йилда 
Қўшработ тумани Жўш қиш
лоғида туғилди. Унинг ёшлиги 
қийинчилик йилларига тўғри 
келди.  1965 йилда 56-сонли 
ўрта мактабни олтин медаль 
билан битиргач, бир йил хў-
жаликда ишлади. Кейинги йил 
Самарқанд давлат универси-
тетининг физика факультетига 
ўқишга кирди. Университет-
ни муваффақиятли тугатган 
Х.Шакаровга Самарқанд 
давлат педагогика институ-
тида ишлаш учун йўлланма 
берилди.

Холиқ Очилович беш йил 
давомида педагогика инсти-

тутида бўлажак физика ва 
математика ўқитувчиларига 
фан сирларини ўргатди. Кейин-
чалик профессор О.Қувондиқов 
раҳбарлигида илмий изланиш 
олиб борди. 1976-1983 йиллар-
да университетда иш ўрга-
нувчи-тадқиқотчи, аспирант 
ва кичик илмий ходим сифа-
тида изланди. У магнит қабул 
қилувчанлигининг ҳароратга 

боғланишини уй ҳароратидан 
2000 оС ҳарорат оралиғида 
ўлчайдиган, юртимизда ягона 
бўлган қурилмани ихтиро қил-
ди. Шунингдек, магнит қабул 
қилувчанликни ўлчаш орқа-
ли намуналарнинг асосий ва 
уйғонган ҳолатлардаги квант 
характеристикаларини ва маг-
нит моментларини Кюри-Вейсс 
қонуни орқали ҳисоблаш 
усулини кўрсатиб берди. Домла 
1983 йилда номзодлик дис-
сертациясини муваффақиятли 
ҳимоя қилди. 

Холиқ Шакаров яна педа-
гогика институтининг физика 
ўқитиш услубияти кафедра-
сида катта ўқитувчи, умумий 
физика кафедрасида доцент 
лавозимларида талабаларга 
сабоқ берди. 1992 йилдан 
бошлаб университет магнит 
ҳодисалари физикаси кафед-
расида доцент бўлиб ишлади. 
Унинг раҳбарлигида бешта 
номзодлик диссертацияси ҳи-
моя қилинди.  

Бугунги кунда унинг ҳам-
муаллифлигида яратилган 
«Тест-физика», «Механика», 

“Электр ва магнитизм курсидан 
лаборатория машғулотлари 
учун виртуал электрон дарс-
лик” каби ўнлаб ўқув ва услу-
бий қўлланмаларидан талаба-
лар муҳим дарслик сифатида 
фойдаланишмоқда. Домланинг 
магнетизм соҳасидаги ил-
мий ишлари хориж олимлари 
томонидан юқори баҳоланган. 
Унинг термомагнит таҳлили 
рентген таҳлилига нисбатан 
жуда қулайлиги учун бугунги 
кунда ундан кенг қўлланил-
моқда. Олим 300 дан ортиқ 
илмий, илмий-услубий ишлар 
ва услубий қўлланмаларнинг 
муаллифидир. 

Х.Шакаров халқаро INTAS 
танловининг совриндори бўл-
ган. Республикамизда ягона 
“Магнит ҳодисалари физика-
си” мутахассислиги бўйича 
илмий кенгаш аъзоси сифа-
тида ҳам самарали фаолият 
кўрсатганди. 

Устоз ҳимматли, тоза қалб 
ва очиққўл инсон эди. Ҳеч ким-
нинг кўнглини қолдирмасди. 
Атрофдагиларга меҳрибон, ҳам 
моддий, ҳам маънавий ёрдам-
ларини аямасди.  

Бугун устоз Холиқ Шакаров 
орамизда бўлмаса-да, уни-
верситетнинг умумий физика 
кафедраси жамоаси унинг 
илмий ишларини давом этти-
риб, ҳақларига доимо дуода 
бўлмоқда. 

Рустам РАЖАБОВ.

У нафақат шогирдлари, 
балки кўпчилик ёшлар-
га илмдагина эмас оила 
тутуми, ҳаёт йўли ва бошқа 
жиҳатлари билан ҳам ўрнак 
бўлган, ибрат кўрсатган. 

Албатта, устознинг си-
фатлари ҳақида узоқ гапи-
риш мумкин. Муҳими, домла 
ўзбек тилшунослигининг 
долзарб масалаларини ечиш 
ва тараққиёт тамойилларини 
аниқлашда теран назарий 
хулосаларни ўртага ташлаб, 
соҳа ривожига ҳисса қўшган 
фидойи, зукко олим эди.

Абдували Абдусаидов 
1957 йилда Оқдарё тума-
нининг Пўлатдархон қиш
лоғида туғилган. 1974-
1979 йилларда Самарқанд 
давлат университетининг 
филология факультетида 
таҳсил олган. Сўнгра ўрта 
мактаб ўқитувчиси, СамДУ 
таҳрир-нашриёт бўлимида 
муҳаррир ва бўлим мудири 
лавозимларида ишлаган.

Мана шу йилларда у 
ўзининг кейинги ҳаёт йўли-
ни белгилаб олган. Домла 
1988 йилда номзодлик, 2005 
йилда докторлик диссерта-
циясини ҳимоя қилади.

1996-1999 йилларда 
университет бош илмий 
котиби лавозимида, 1999-
2004 йилларда Ўзбекистон 
ФА Самарқанд бўлими бош 
илмий котиби ҳамда илмий 
ишлар бўйича раис ўринбо-
сари вазифасида фаолият 
кўрсатган. 2005 йилда СамДУ 
филология факультети дека-
ни, университет бош илмий 
котиби, ўзбек тилшунослиги 
кафедраси мудири лавозим-
ларида ишлади.

Профессор А.Абдусаидов 
фаолияти давомида яратган 
кўплаб монография, рисола 
ва тадқиқотларида, айниқса, 
талабаларга сабоқ беришда 
нотиқлик сирларининг но-
зик қирраларини содда ва 
равон тушунтирар, қўйил-
ган мавзуни чуқур таҳлил 
қилар, асосланган умумий 
хулосаларга келар эди. Шу 
жиҳатдан, устоз яратган 
“Матбуотда адабий нормага 
амал қилиш муаммолари”, 

“Матбуот тили маданияти”, 
“Ҳужжат тили ва услуби”, 
“Газета жанрларининг тили 
ва услуби”, “Журналистнинг 
тилдан фойдаланиш маҳора-
ти”, “Ўзбек тилининг ижти-
моий моҳияти”, “Глобалла-
шув жараёни ва давлат тили 
муаммолари”, “Тил маъна-
вияти ва нутқ маданияти” 
каби асарлари тилимиз ва 
нутқ маданиятининг долзарб 
муаммоларини тадқиқ этиш 
ишига жиддий ҳисса бўлиб 
қўшилди.

Ажойиб нотиқ, ўз соҳаси-
нинг билимдони А.Абдусаи-
дов нутқ маданияти, матбуот 
тили ва услубшунослик 
фанларидан йиллар давоми-
да юксак маҳорат билан дарс 
бериб келди. Олим 2004-2014 
йилларда республика парла-
ментининг тил ва маданият 
масалалари бўйича эксперти 
сифатида фаолият кўрсатди 
ва ўзбек тилининг ижтимоий 
ҳаётнинг барча соҳаларида 
устувор қўлланиши учун ўз 
меҳнатларини аямади.

Яхшилик, эзгулик учун 
яшаган инсонлар ҳамиша 
барҳаётдир. Устознинг бой 
ҳаётий тажрибаси, одамий-
лик хислатлари шогирдла-
рига ибрат мактаби бўлиб 
хизмат қилмоқда. 

Домланинг умри қисқа 
экан. Аммо у ўзидан катта 
илмий мерос билан бир-
га маърифатли хонадон 
қолдирди. Фан тараққиёти, 
жамият ривожини ўзининг 
бурчи деб билган А.Абдуса-
идовнинг ишини бугун фар-
зандлари давом эттиряпти.

Шерзод НОРМЎМИНОВ,
Фурқат НУРМОНОВ,

Миржалол БОБОТОЕВ.

Шоди Носиров 1911 йилда 
Жиззах шаҳрида туғилиб вояга 
етди. Бошланғич мактабни би-
тириб, ўқитувчилар тайёрлаш 
курсида таҳсил олди. Сўнгра 
Бухоро вилоятининг Қоракўл 
туманидаги мактаблардан 
бирида педагогик фаолиятини 
бошлади. Кейинчалик Жиззах 
туманида ўқитувчи, мактаб ди-
ректори, туман маориф бўлими 
бошлиғи лавозимларида сама-
рали меҳнат қилди. Ш.Носиров 
1937 йилда Ўзбекистон қишлоқ 
хўжалик мактабини битириб, 
уч йил давомида Фарғона, 
Жиззах ва Самарқанд вилоят-
ларида турли лавозимларда 
ишлади. Бу даврда ўзининг 
ташаббускорлиги, ташкилот-
чилик қобилияти билан кўзга 
ташланди. Шунингдек, қатор 
туманларда ёшлар ташкилотла-
рини бошқарди. 

Иккинчи жаҳон урушининг 
суронли йилларида Қўшработ 
ва Булунғур туманлари пар-
тия ташкилотларини бошқар-
ди. Урушдан сўнг олий партия 
мактабини тугатган Ш.Носи-
ров тўрт йил давомида Тойлоқ 
тумани партия қўмитасининг 
биринчи котиби бўлиб ишлади. 
Уруш туфайли анча заифлашиб 
қолган туман иқтисодиётини 
тиклаш, аҳоли турмуш шарои-
тини яхшилаш йўлида чинакам 
фидойилик кўрсатди. Ш.Но-
сировнинг ташаббуси билан 
туман хўжаликларини ихтисо-
слаштиришга эътибор берилди, 
зарур техника воситалар ҳамда 
мутахассис кадрлар билан таъ-
минланди. Натижада қисқа вақт 
ичида туман қишлоқ хўжалиги 
тикланди, боғдорчилик ва узум-
чиликда юқори кўрсаткичларга  
эришилди. 

Ш.Носиров вилоят гўшт ва 
дон маҳсулотлари ишлаб чиқа-
риш  тизимида махсус бирлаш-
маларни бошқариб, халқимиз 
дастурхонининг тўкин-сочин-
лигини таъминлашга катта 
ҳисса қўшди, ўнлаб шогирдлар 
тайёрлади. 

Ш.Носиров нафақага чиққан-
дан кейин вилоят ижроия қўми-
тасининг архив бўлими мудири 
лавозимида фаолият юритди. У 
Ўзбекистонда хизмат кўрсатган 
маданият ходими унвони соҳиби, 
бир неча бор вилоят, Булунғур, 
Қўшработ туманлари халқ депу-
татлари кенгашлари депутатли-
гига сайланганди.

Шоди Носиров ташкилотчи ва 
зийрак раҳбар сифатида кўпчи-
лик орзу қиладиган умрни кўрди, 
юртимиз равнақига ўз ҳиссасини 
қўшди.

Камолиддин ҒАНИЕВ.

Беназир инсон, тажрибали раҳбар Шоди Носиров 
одамийлик, камтарлик ва меҳр-оқибатнинг қадрига 
етувчи меҳнатсевар инсон эди. У ўз фарзандлари ва 
шогирдларини ҳам ана шундай гўзал фазилатларга эга 
бўлишга даъват этарди. Умрини халққа хизмат қилиш-
га бағишлаган Ш.Носировнинг ҳаёти ибратли, гапирса 
арзигулик ўтган. 

Шоди раиснинг 
ибрат мактаби

Илм излаб эъзоз 
топган устоз

Самарқанд заминида вояга етиб, илм-фан сирла-
рини эгаллаб, жамиятга муносиб ҳисса қўшганлар 
орасида Самарқанд давлат университетининг собиқ 
доценти, марҳум устоз Холиқ Шакаров ҳам бор эди. 

Зукко олим, 
бетакрор 
нотиқ

Ўзбек тилшунослиги заҳматкашларидан бири, 
ҳаётини фанимиз тараққиёти ва баркамол 
авлод тарбиясига бағишлаган таниқли олим 
Абдували Абдусаидов серқирра илмий-ижодий 
ҳаёт йўлини босиб ўтган.

Э.Алиқулов 1939 йилда Каттатуркда-
ги 8-ўрта мактабни аъло баҳолар билан 
тамомлаб, шу йили Самарқанд давлат уни-
верситетининг тарих факультетига ўқишга 
кирди.

У университетни имтиёзли диплом би-
лан битиргач, илмий-педагогик фаолияти-
ни 1961 йилда СамДУнинг сиёсий иқтисод 
кафедрасида ассистентликдан бошлади. 
1963-1966 йилларда Тошкент халқ хўжа-
лиги институтининг аспирантурасида ўқиб, 
ўзининг номзодлик диссертациясини ҳимоя 
қилди. У дастлаб Самарқанд давлат уни-
верситетининг сиёсий иқтисод кафедраси 

катта ўқитувчиси, доценти лавозимларида 
ишлади. Кейинчалик Самарқанд давлат 
архитектура-қурилиш институтининг кафе-
дра мудири лавозимида меҳнат қилди. 

Ёш олим ўз устида мунтазам ишлашда 
давом этиб, 1985 йили иқтисод фанлари 
доктори илмий даражасини, 1986 йилда 
эса профессор илмий унвонини олди. 1986 
йилда Самарқанд кооператив институти 
(ҳозирги Самарқанд иқтисодиёт ва сервис 
институти) ректори лавозимига тайин-
ланди. 1989 йилдан институтнинг сиёсий 
иқтисод кафедрасида, 1991 йилдан СамДУ-
да профессор лавозимида илмий фаолия-

тини давом эттирди.  
Устоз 1974-1988 йиллар мобайнида 

“Экономические науки” журналининг Ўзбе-
кистондаги минтақавий расмий жамоатчи 
мухбири, 1989-1991 йилларда шу журнал-
нинг таҳрир ҳайъати аъзоси, 1990-1992 
йилларда Олий Аттестация комиссиясининг 
сиёсий иқтисод, жаҳон иқтисодиёти ва 
халқаро иқтисодий муносабатлар ҳамда 
махсус иқтисодий фанлар бўйича эксперт 
кенгаши аъзоси сифатида фаолият кўрсат-
ди.

Э.Алиқуловнинг 150 дан зиёд ил-
мий-тадқиқот ишлари республика жур-

наллари, тўпламлар ҳамда “Ўзбекистон 
миллий энциклопедияси”да чоп этилган.  

Э.Алиқулов, Санкт-Петербург давлат 
университетининг иқтисодий назария 
кафедраси билан доимий илмий алоқа-
да бўлиб, университетда нашр этилади-
ган “Проблемы современной экономики” 
журналининг Евросиё бўйича халқаро 
илмий-таҳлилий раҳбарияти ташаббуси 
билан 2004 йилдан бошлаб журналнинг 
таҳририй кенгаши аъзоси ҳамда Са-
марқанддаги (Ўзбекистондаги) расмий 
вакили, 2006 йилдан бошлаб эса журнал 
бош муҳаррирининг минтақавий  биринчи 
ўринбосари этиб тайинланди.

Э.Алиқулов йирик мақолалари билан 
ўзига хос илмий из қолдирди ва жаҳонга 
танилди. Иқтисодий назария фанининг энг 
долзарб категориал ва методологик муам-
молари билан шуғулланиб, Ўзбекистонда 
иқтисодий назария фанининг ривожлани-
шига катта ҳисса қўшди.

Домла 2010 йилнинг 14 октябрь куни 
71 ёшида вафот этди. Биз ҳаётда камтар, 
фанда чинакам илмийликни талаб қилишда 
қатъиятли устоз-олимга шогирд бўлгани-
миздан фахрланамиз.

 Асқар ДЖУМАЕВ.

Иқтисодий 
назария билимдони 

Эрлис Алиқулов номи юртимиздаги иқтисодчилар, олимларга яхши та-
ниш. Домла ҳақида гап кетганда уларнинг ўз фикри, илиқ таассуротлари 
бор. Бинобарин, Пайариқнинг олис Каттатурк қишлоғида туғилиб ўсган 
ва ўқиб изланиб иқтисодий назария фанининг йирик дарғасига айлан-
ган олим том маънода юртимиз иқтисодчиларининг фахри эди.

Неъмат Бадалов 1928 
йилда Кармана туманида 
туғилди. 1959 йилда Ўзбе-
кистон давлат универси-
тетининг (ҳозирги СамДУ) 
физика-математика фа-
культетини муваффақиятли 
тугатиб, ишни умумий физика 
кафедрасида ассистент-
лик лавозимидан бошлади. 
Сўнгра Ўзбекистон Фанлар 
академияси физика-техника 
илмий тадқиқот институтида 
стажёр-тадқиқотчи бўлди, 
СССР ФАнинг Ленинград 
физика-техника институтида 
аспирантурада таҳсил олди.

Домла номзодлик дис-
сертациясини ҳимоя қилгач, 
тезда Ўзбекистонга қайтиб 
Ўзбекистон Фанлар ака-
демияси ядро физикасида 
фаолиятини давом эттирди. 
1965 йилда СамДУга қайтиб, 
умумий физика кафедрасида 
аввал катта ўқитувчи, кей-
инчалик доцент лавозимида 
ишлаб, ўзининг ташаббускор-
лиги, билими билан жамоада 

обрў қозонди.
Неъмат ака меҳнат-

севарлиги ва раҳбарлик 
салоҳияти туфайли физика 
факультети декани лаво-
зимида ишлаган йилларда 
факультетда ўқув, илмий ва 
маънавий-маърифий ишлар 
юқори даражага кўтарилган, 
факультетда ўнлаб дарс-
ликлар, ўқув қўлланмалар 
яратилган эди. Домла 1971-
1983 йилларда университет-
нинг салоҳиятли профессори 
Муса Мўминов асос солган 
ядро физикаси кафедраси 
мудири лавозимида ишла-
ди. Бу даврда кафедрада 
илмий-тадқиқот ишларини 
кучайтирди, ёш кадрлар 
етишиб чиқиши учун бор 
билим, тажрибасини қўл-
лади. Шу билан бирга, ёш 
мутахассисларнинг ЎзФА 
ядро физикаси ва Бирлаш-
ган ядро тадқиқотлари ин-
ститутида (Москва) ўқиши, 
малака ошириши, тажриба 
орттириши, илмий ишлар қи-

лиши учун зарур шароитлар-
ни яратиб берди, бу хайрли 
ишларга бош-қош бўлди.

Неъмат Бадалов 80 дан 
ортиқ илмий ишлар муал-
лифи, кўплаб шогирдларга 
устоз, қатор дарслик ҳамда 
қўлланмалар яратган олим 
эди. Домла илм ривожи 
йўлида қилган хизматла-
ри учун “Ҳурмат белгиси” 
ордени билан тақдирланган, 
“Меҳнат ветерани” меда-
ли соҳиби, “Олий мактаб 
аълочиси” ва  қатор фахрий 
ёрлиқларга сазовор бўлган 
эди. Бугунги хотира ва қадр-
лаш кунларида устозни ёдга 
олиш, унинг руҳини шод 
қилиш биз, шогирдларнинг 
бурчи бўлса, улар қолдир-
ган бой меросни ўқиб-ўр-
ганиш, тадқиқотлар қилиш 
ёшлар учун улкан имконият, 
таъбир жоиз бўлса ибрат 
мактабидир.

Абдурашид ЭШБЎРИЕВ.

Ёш физикларни 
қўллаган устоз

СамДУ физика факультетида ўқув жараёнини 
ташкил этишда фидойилик кўрсатган, факультет 
ва кафедрага раҳбарлик қилган, бугунги кунда 
орамизда бўлмаса-да жамоадошлари қалбидан 
жой олган инсонлар кўпчиликни ташкил қила-
ди. Шундай инсонлардан бири доцент Неъмат 
Бадаловдир.

Юз ёшни қоралаётган отахоннинг 
шу пайтга қадар туғилганлик тўғри-
сидаги гувоҳномаси йўқлиги аниқла-
ниб, ушбу ҳужжат шу ернинг ўзида 
расмийлаштирилиб берилди.

Суҳбат чоғида кўпни кўрган ота-
хон пенсия миқдори тўғрисида маъ-
лумотнома кераклигини айтди. Мар-
каз ходимлари қисқа фурсатда ушбу 
мурожаатни рўйхатга олиб, бир неча 
сонияларда маълумотномани тақдим 
этишди. Шунингдек, хонадон аъзола-

ри кадастр ҳужжатларида муаммолар 
борлигини билдирди. Ушбу масалага 
ижобий ечим топиш мақсадида туман 
ҳокимлигига хат чиқарилди.

Беш фарзандни уйли-жойли қил-
ган отахон 24 набира, 80 эвара, 10 
дан ортиқ чеваралар ардоғида бугунги 
кунларга шукроналар айтиб, биз би-
лан ёнма-ён умргузаронлик қилмоқда.

Давлат хизматлари агентлиги 
вилоят бошқармаси

ахборот хизмати.

9 май – Хотира ва қадрлаш куни муносабати билан Ургут 
тумани давлат хизматлари маркази ҳамда 1-ФҲДЁ бўлими 
ходимлари Испанза қишлоғида яшовчи Иккинчи жаҳон уру-
ши қатнашчиси Бўрон бобо Гадоевнинг хонадонида бўлди. 
Фахрий отахон ва оила аъзоларига сайёр давлат хизматлари 
кўрсатилди.

Уруш қатнашчиси 
98 ёшида туғилганлик 
гувоҳномаси олди

Унинг биринчи саҳна асари – 
“Дугоналар” 1962 йилда ёзил-
ган. Ўша даврдан бошлаб турли 
йилларда Ҳамза номли (ҳозирги 
ўзбек миллий) академик драма 
театри, Муқимий номли мусиқали 
драма театри, шунингдек, ре-
спубликамизнинг бошқа вилоят 
ҳамда шаҳар театрларида унинг 
қатор асарлари намойиш этилди.

Жумладан, муаллифнинг 
“Иғвогар” драмасидаги Нурмат 
нимта образи орқали жамияти-
мизда мавжуд айрим иллатли 
шахслар, айни вақтда кишилар-
нинг тинчини бузиб, уларнинг 
меҳнатига халақит бераётган, 
бахтларига рахна солаётган 
иғвогарларнинг кирдикорлари 
фош қилинади. Муаллиф унинг 
қиёфасини ҳаққоний кўрсатибгина 
қолмай, бу ғоят хавфли иллат-
нинг табиати, келиб чиқишининг 
сабабларини ҳам очиб берган; 
иғвогарлик бу – шунчаки жузъий 
нуқсон эмас, балки ижтимоий 
ёвузлик эканлигини таъкидлаган. 
Бу иллат жамиятимиздан ҳали 
йўқолган эмас. Бинобарин, пьеса 
бу жиҳатдан ҳам ўз қимматини 
сақлаган. Я.Худойқуловнинг 1970 
йилда ёзилган “Орият” номли аса-
ри одамларни имонли, виждонли, 
ориятли бўлишга ундайди, нияти 
бузуқ худбинларни қоралайди. 

(Мен 1965-70-йилларда 
Каттақўрғон театри актёри 
вазифасида Я. Худойқуловнинг 
шаҳар драма театрида саҳна-
лаштирилган “Иғвогар”, “Орият” 

драмаларида шийпон қоровули 
ва «ориятсиз ошиқ» Шерали 
ролларини яратгандим). Қаранг, 
бу муаммолар пьесада ярим аср 
илгари кўтарилган, бироқ улар 
бугун ҳам ўз аҳамиятини йўқот-
маган, долзарблигича қолган.

Я.Худойқулов Иккинчи жаҳон 
уруши даҳшатлари, алам, изти-
роблари ҳақида 1973 йилда ёзув-
чи Назир Сафаров билан ҳамкор-
ликда “Лукаш ботир” драмасини 
яратди. Асарнинг бош қаҳрамони 
сифатида Иштихон тумани Митан 
қишлоғи фарзанди, жанггоҳлар-
да жасорат кўрсатган Луқмон 
Ўроқовнинг сиймоси берилган. 

Я.Худойқулов “Кампир ке-
тармиш” лирик комедиясида 
икки кекса деҳқоннинг можароси 
орқали бирга ўнни қўшиб одамлар 
ҳисобига ҳамёнини тўлдираётган 
юлғичларни фош қилган, шундай 
нопокларни кўриб-кўрмасликка, 
билиб-билмасликка олган кимса-

ларни қоралаган. Ижодкорнинг 
аксарият асарлари сингари бунда 
ҳам кўпгина образлар мукаммал 
ишланган, ҳар бирининг ўзига хос 
феъли, тили, маънавий дунёси, 
ҳиссиёт олами жонли берилган. 
Ўша йилларда коррупцияга қарши 
ёзилган бу асар томошабинларга 
ғоят манзур бўлганди.

Я.Худойқулов “Менинг дар-
дим” пьесасида мақсадсиз афғон 
урушини қоралаганди. 2003 
йилда ёзилган “Армон” драма-
сида мустақиллигимизга рахна 
солаётган ва жангариларнинг 
қилмишлари ёрқин далилларда 
фош қилинган. 

...Яздон Худойқулов Кат-
тақўрғон фарзанди. 1950-1955 
йилларда Самарқанд давлат 
университетида сиртдан таҳсил 
олди. Каттақўрғон район комсо-
мол қўмитасида ишлади, шаҳар 
билим даргоҳларида ўзбек тили ва 
адабиётидан дарс берди. Кей-
инчалик Яздон Худойқуловнинг 
фаолияти журналистика билан 
боғланди. У Ўзбекистон телеграф 
агентлигининг Самарқанд ва Бухо-
ро вилоятлари бўйича мухбири, 
“Ленин йўли” ва “Ленинский путъ” 
газеталарининг махсус мухбири, 
Каттақўрғон шаҳрида чиқадиган 
“Зарафшон” газетасида масъул ко-
тиб вазифаларида меҳнат қилди. 
1970-1982 йилларда Каттақўрғон 
ўзбек драма театри директори, 
Ўзбекистон Маданият вазирлиги 
қошидаги репертуар – таҳрири-
ят коллегияси (саҳна асарлари 
таҳририяти кенгаши) аъзоси 
сифатида фаолият кўрсатди. 

Устоз Я. Худойқулов 83 йил 
умр кўрди. Сўнгги нафасигача 
ҳормай қалам тебратганди. 

Бугун ҳаёт бўлганда 95 ёшни 
қаршиларди. 

Абдуазиз ҲОШИМОВ.

Ўтган асрнинг 50-60-йил-
ларида “Ленин йўли” бағрида 
эл-юртга танилган Саид Назар, 
Маликжон Наврузов, Манноп 
Нажмиддинов, Отахон Хўжаев, 
Амур Гайнов, Ғиёс Ашуров, 
Теша Сайдуллаев, Нормурод 
Нарзуллаев (Ўзбекистон халқ 
шоири), Оқилжон Ҳусанов, 
Наим Ғойипов, Аҳмаджон Мух-
торов, Ҳакима Ҳасанова, Ҳо-
жиқурбон Ҳамидзода, Бобоқул 
Имомов, Очил Тўйчиев, Ўктам 
Жавлонов, Абдукарим Солиев, 
Суръат Орипов, Самариддин 
Сирожиддинов, Марди Нурид-
динов, Қудратилла Мизомов, 
Эркин Неъматов, Поён Равша-
нов, Тошпўлат Аҳмад, Нусрат 
Раҳмат, Исроил Мирзаев, Тель-
ман Раҳматов, Шоди Мардиев, 
Абдусалом Муҳаммадалиев, 
Ғазанфар Иброҳимов каби 
ўнлаб истеъдодли қаламкашлар 
униб-ўсишди.

Муаллиф таркиби ҳам жуда 
салмоқдор эди. Машҳур олим-
лар Воҳид Абдуллаев, Ботирхон 
Валихўжаев, (академиклар), 
Орифхон Икромов, Нуриддин 
Шукуров, Сайдулла Мирзаев, 
Ҳамдам Бердиёров, Раҳмонқул 
Орзибеков, Раҳим Муқимов, 
Жўра Ҳожиматов, Бозорбой 
Ўринбоев, Раҳматулла Қўнғи-
ров, Назар Ражабов, Мар-
донқул Муҳаммадқулов, Жўра 
Аҳмаджон каби ижодкорлар 
ўзларининг шеъру ҳикоялари, 
қисса-ю илмий мақолалари 
билан газета саҳифаларини 

узлуксиз безаб келдилар.
Шоир ва драматург Душан 

Файзиев (Ўзбекистон санъат 
арбоби) Ўзбекистон Ёзувчи-
лар уюшмасининг Самарқанд 
вилояти бўлими раҳбари бўлиб 
ишлаб турса-да, бир оёғи 
доимо қадрдон “Ленин йўли” 
таҳририятида эди. Нуроний 
адиб Бобомурод Даминов эса 
газетанинг маслаҳатгўй оқсоқо-
ли саналарди.

Ўша даврда газета саҳифа-
ларида босилган шеъру ғазал-
ларимиз, ҳикоя ва очерклари-
миз, лавҳа ва қиссаларимиздан 
намуналар 2020 йилда босма-
дан чиққан “Зарафшон зарва-
рақлари” китобига киритилиб, 
ҳамон кишиларга завқ-шавқ 
улашиб турибди.

Самарқандлик дейилдими,
Аҳдга вафо дегани.
Самарқандлик дейилдими,
Ишлар бажо дегани.
Самарқандлик дейилдими,
Тоза виждон дегани.
Самарқандлик дейилдими,
Чин граждан дегани.
Устоз Махсуд Шайхзода-

нинг бу шеъри 1959 йилда 
самарқандлик пахтакорлар 
республикада биринчи бўлиб, 
йиллик режани бажарган қувон-
чли кунларда ёзилиб, газетада 
табрик сифатида босиб чиқарил-
ган эди. Ўшанда шоир машҳур 
“Мирзо Улуғбек” традегиясини 
ёзиш учун Темурийлар даври та-
рихини пухта ўрганиш мақсади-
да Самарқандга келган эди.

Уруш йиллари ўзининг 
машҳур «Сен етим эмассан» де-
ган шеъри билан бутун дунёга 
танилган академик шоир Ғафур 
Ғулом ҳам тез-тез Самарқандга 
келиб, албатта “Ленин йўли” 
таҳририятига қадам ранжида 
қиларди. У 1964 йилда “Ленин 
йўли”нинг 10 мингинчи сони 
чиқиши муносабати билан ўтка-
зилган тантанали йиғилишда 
сўзга чиқиб, бу даргоҳни 
“ижодкорларнинг катта макта-
би”, деб атаган эди.

Мен сизни тинчитмайман,
Лекинда инжитмайман.
дея бир умр камтарона 

куйлаб ўтган лирик шоир 
Миртемирнинг қўшиққа айлан-
ган шеърлари Самарқанддаги 
учрашувларда янграганди.

У рафиқаси билан Самарқанд
га келганида шоир Душан Файзий 
ва газета мухбири сифатида мен 
учрашувларда ҳамроҳлик қилган 
эдик. Ўшанда қалин қор ёғиб, 
навбатдаги учрашув учун белги-
ланган манзил – Булунғурга бо-
ришнинг иложи бўлмади. Шунда 
Миртемир бизларга қарата “Бўта-
ларим, Фозил Йўлдош ўғлининг 
ватанини кўриш насиб этмади-да” 
дея афсусланиб Тошкентга жўнаб 
кетган эди.

1964 йилда Ғалабанинг 20 
йиллиги олдидан Самарқанд 
шаҳри ва вилоят бўйлаб уруш 
даврида 16 нафар етим бола-
ларнинг бошини силаб, ҳар 
бирини оқ ювиб, оқ тараган 
болажон ва меҳрибон халқи-
мизнинг тимсолига айланган 
Шоаҳмад Шомаҳмудов билан 
ўтказилган учрашув ҳам уну-
тилмас ва ҳаяжонли лаҳзаларга 
бой бўлган эди.

Газетанинг ўша пайтда-
ги бош муҳаррири Лутфул-

ла Ҳамроев, таҳририятдаги 
урушорти фахрийлари Аҳад 
Турсунов, Тоҳир Каримов, Тожи 
Одилов, Шариф Муҳаммадиев, 
“Ленинский путь” (ҳозирги “Са-
маркандский вестник”) газета-
си бош муҳаррири ўринбосари 
Василий Пушкарев, Самарқанд 
шаҳар партия қўмитасининг 
биринчи котиби Мусо Ҳайитов 
иштирокидаги учрашувда Шо-
аҳмад ака ўтмиши, фарзандла-
рининг камолга етиб, ўз ўрнини 
топаётганини мароқ билан 
сўзлаб берган эди. 

Шоаҳмад Шомаҳмудов ва у 
кишининг ёстиқдоши Баҳри опа 
Акрамованинг иккинчи жаҳон 
уруши давридаги қаҳрамонлиги 
тилларда достон бўлди. Ўша 
учрашувда бу икки жаннати 
инсонларнинг хайрли ишини 
давом эттирган каттақўрғонлик 
Ҳамид Самадов ҳам қатнашган 
эди. Шундан буён орадан қанча 
вақт ўтмасин, Шоаҳмад Шо-
маҳмудов, Ҳамид Самадовлар-
нинг қаҳрамонликлари бугун 
ҳам одамлар ёдида. Уларнинг 
ватанпарварлик фазилатлари 
ҳақида ҳикоя қилувчи бадиий 
асар, кинофильмлар яратилди. 

Облоқул УСМОНҚУЛОВ,
Ўзбекистон Республикасида 

хизмат кўрсатган
журналист.

Буюклар суҳбатини эслаб
Самарқанд вилоят “Ленин йўли” (ҳозирги “Зараф-
шон”) газетаси чиқа бошлаганидан бери ўтган бир 
асрдан зиёд вақт мобайнида бу ерда кўп буюк ин-
сонлар қалам тебратишган. Уларнинг азиз номлари 
эса Самарқанд журналистикаси тарихида абадий 
муҳрланиб қолган.

Инсон тақдири
ёзувчи, драматург Яздон Худойқулов 
асарларининг бош мавзуси эди

Ҳар бир ёзувчининг ижодий қиёфаси, истеъдоди, ғоявий ва маънавий қарашлари, 
бадиий услуби ва маҳорати унинг асарлари билан белгиланади. Каттақўрғон адабий 
муҳитида тобланган журналист, ёзувчи, драматург Яздон Худойқуловнинг ижодига 
шу нуқтаи назардан бир нигоҳ ташлаш ниятидамиз. 

Албатта, Ватан, халқ 
учун хизмат қилган бундай 
кишилар давлатимизнинг 
эъзозида, азиз инсонлар си-
фатида ардоқланмоқда. Биз 
ҳам уларнинг хизматларини 
эътироф этиб, ҳол сўрасак, 
байрам билан табрикласак, 
инсоний бурчимизни бажар-
ган бўламиз.

Самарқанд давлат 
университети педагогика 
факультетида ҳам пенсияга 
чиққан бўлса-да ёшларга 
таълим-тарбия бериш, улар-
ни халқ ва Ватанга муносиб 
инсонлар қилиб камолга 
етказишни ўз бурчи деб ҳи-
соблаб, фидойилик кўрсатиб 
меҳнат қилаётган устоз-дом-
лалар талайгина. 

Жумладан, Н.Шодиев, 
Ҳ.Раббанақулов, А.Азимов, 
Х.Назаров, Ф.Бадриев, 
Н.Қиёмов, М.Нуриддинова, 
К.Ҳасанова, Т.Османова ва 
бошқалар улуғ ёшда ҳам 
факультетнинг мустаҳкам 
устунлари мисол ёш про-
фессор-ўқитувчилар билан 
бирга бўлғуси педагогларга 
сабоқ бермоқдалар. Улар 
наинки ўз фани, таълим 
йўналишининг моҳирлари 
сифатида, шу билан бирга 
катта ҳаёт мактабини кўрган 
инсонлар, мўътабар устоз
лар сифатида шогирдлар 
ҳаёт йўлини ёритиб кел-
моқда.

– Биз иш фаолиятимизни 
Самарқанд педагогика инс
титутида бошлаб, Л.Шойхет, 
Н.Усмонов, М.Фаттоев, Ф.Ги-
зитдинов, Т.Тоғаев сингари 
устоз ва сафдошлар билан 
бирга ишлаганмиз, – дейди 
педагогика фанлари доктори, 
профессор Нарзиқул Шодиев. 

– Афсуски, бугун уларнинг 
кўпчилиги орамизда йўқ, 
лекин ҳамиша қалбимизда. 
Биз каби ёши улуғ инсон-
ларга университетимизда, 
факультетимизда кўрсатила-
ётган ғамхўрликдан бошимиз 
кўкка етади. Бундан миннат-
дор бўламиз ва бор билим 
ва тажрибамизни ёшларга 
ўргатишга ҳаракат қиламиз. 
Бу бизнинг бурчимиз. 

Кейинги йилларда юрти-
мизда олий таълимга жуда 
катта эътибор қаратилиши 
натижасида педагогика фа-
культетига қабул қилинаёт-
ган талабалар сони ҳам анча 
кўпайди. Шунга мос тарзда 
профессор-ўқитувчилар ҳам 
кўпайди. Бу педгогларнинг 
кўпчилигини ёшлар ташкил 
этади, лекин барибир улар 
орасида фахрий устозлари-
мизнинг ўз ўрни бор. Биз 
ёнимизда шундай фидойи 
инсонлар борлигидан, ўз 
ҳаёти, тажрибаси билан 
ёшларга ибрат бўлаётгани-
дан фахрланамиз ва уларни 
ҳамиша қадрлаймиз.

Ҳазрат Алишер Навоий-
нинг шундай сатрлари бор:

Агар шогирд 
шайхулислом, қозидур,

Агар устоз рози – 
Тангри розидур.

Ёш авлодга таълим-тар-
бия берадиган муаллимлар-
ни тайёрлар эканмиз, аввало 
биз ўзимиз уларга ибрат 
бўлиб, устозларимиз рози-
лиги учун меҳнат қиламиз. 
Ва бизга ҳам, шогирдлари-
мизга ҳам шундай устозлик, 
кексалик насиб этишини 
ният қиламиз.

Б.ЮНУСОВА,
СамДУ ўқитувчиси.

Бугун акам Иброҳим Аҳадовни хотирлар экан-
ман, талабалик давримиз кўз олдимда гавда-
ланади. Акам билан бир факультетда ўқи-
ганмиз. У киши 3-босқич талабаси пайти мен 
1-курсга қабул қилинганман. Бир сафар пахта 
терими мавсумида Сирдарёга бордик.
 
Акам бир бригадада, мен бошқа бригадада пахта терар-

дик. Акам хўжалик ишлари бўйича етакчилик қилар, мен 
эса кунига 180-200 килограмдан ошириб пахта терардим. 
Акам бўш пайтларида мендан хабар олиб, теримда ёрдам 
берарди. Шу боис теримда йиққан пулларимиз анча бўлиб 
қолди. Акам иккаламиз маслаҳатлашиб, пахтадан қайтгач, 
пулимизни отамга бердик. Отам хурсанд бўлиб, сигир сотиб 
олди. Чунки яхши кийинмасак-да ота-онамизни хурсанд 
қилишни маъқул кўрардик. Қишлоқда битта-иккита сигири 
борлар яхши ҳаёт кечирарди-да.

Отам пенсияда бўлса ҳам деҳқончилик билан шуғул-
ланарди. Пой ариғи атрофидаги бўз ерларда экин-тикин 
қиларди. Биз ўша ердаги чайлада ётиб ишлардик, латта 
“папка”мизни кўтариб, мактабдаги дарсларни ҳам қол-
дирмасдик. Бир-иккита катта кирза этикларимиз бўлиб, 
ака-ука, опа-сингиллар бир-биримиз билан алмашиб 

киярдик. Тез йиртилиб қолмасин деб оёқ кийимларимизни 
авайлардик. Катта танаффусларда оёқ кийимимизни ечиб 
ўйнашга одатлангандик...

Талаба пайтимиз ўғил болалар кўп пул сарфлаб юбо-
ради дейишганми, ота-онам акамга мендан камроқ пул 
берарди, менга эса кўпроқ. Пулимиз тугаб қолса, стипен-
дия олгунча қийналардик.

Талабалар ётоқхонасида битта қаватда, ёнма-ён турар-
дик. Бир куни акам дарсга бормабди. Хонасига кирсам, 
“мазам бўлмаяпти”, деб кўрпага ўраниб ётиб олган. Боши-
ни ушлаб кўрдим, иситмаси йўқ.

“Ака, бирон нарса ейсизми” деб сўрасам, “йўқ” деди. 
Хонага келиб ўйладим. Акамнинг пули қолмаган бўлиши 
мумкин. Аксига олиб меники ҳам тугаган. Қайтиб бориб, 
“пулингиз борми” деб сўролмадим. Сабаби, иккимиз ҳам 
стипендияни кутаётгандик. Акамнинг қорни оч, пули йўқ, 
шунинг учун дарсга боролмай ўтирганини сездим.

Дугоналаримдан пул сўраб, акамга овқат олиб келиб 
бердим. Бир-биримизга пулимиз қолмаганини, акам пули 
йўқлигидан қорни оч ҳолда дарсга бормаганлигини кейин-
чалик ҳам ошкор этмадик.

Кейинчалик акам мутахассис бўлиб, яхши ишларда 
ишлаб юрган кезлар Тошкентга борсак, талабалик даври-
мизда еёлмаган таомларни истеъмол қилиб ўша воқеани 

бот-бот эслардик...
Акам мулоҳаза-

ли, ҳар бир маса-
лани вазминлик, 
босиқлик билан ҳал 
этадиган, суҳбат-
лардан ўзига бир 
хулоса чиқара ола-
диган инсон эди. 
Меҳмондорчиликни, 
яхши таомлар тай-
ёрлаб биз, ака-
ука, сингилларни 
чақиришни канда 
қилмасди.

Худо ҳамма-
га узоқ умр бериб, равон ҳаёт йўли ва Яратганга керак 
бўлганда, осон жон бериш насиб қилсин экан. Акам ши-
фохонага тушганига икки соат ҳам бўлмай туриб бу ёруғ 
оламни тарк этди...

Акамдан ибратли фазилатлар, эзгу амаллар қолди. У 
киши амалга оширолмаган ишларни энди фарзандлари, 
набиралари давом эттирмоқда. 

Жибак АҲАДОВА.

Насиба Бозорова. У ҳақида ўтган 
замонда гапириш қанчалик оғир. Ўтган 
асрнинг 80-йиллари бошларига тўғри кел-
ган юқори синфдаги ўқувчилик давримиз 
жонланган хотираларни усиз тасавввур 
қилиш қийин. Буғдойранг, жажжи, кўзлари 
ёниб турган қиз. Рус тилини яхши биларди. 
Русча кўрсатувларини кўриб келарди-да 
эртасига танаффусларда суҳбат мавзу-
миз шу бўларди. Турли мавзуларда эркин 
мулоҳаза юрита оларди. Дунёқараши кенг 
эди.

Биз 10-“А” синф ўқувчилари эдик. 
Бизнинг Алишер Навоий номидаги макта-
бимизга шундан кейин нечта 10-“А” келиб 
кетди. Лекин тасаввуримизда биздан 
бошқа 10-“А” йўқдек. Икки йил аввал 
тузган телеграм каналимизни ҳам “10-
“А” қизлари” деб номлаганмиз. Бу вақтда 
ҳаммамиз 50 ёшдан ошган, кўпчилигимиз 
келинли-куёвли, бир неча набиранинг 
бувижониси бўлсак ҳам.

Каналимиз оқибат ришталарини 

боғлай бошлади. Энди туғилган куни-
миз борми, ишимиздаги бирор ўзгариш 
борми, оиладаги қувонч-ташвишимизми, 
бир-биримиздан хабардор эдик. Кун-
ларнинг бирида, кутилмаганда машъум 
хабар ҳам ана шу канал орқали ҳам-
мамизни карахт қилди: “Насиба Бозо-
рова оламдан ўтибди”. Воҳ, умр дегани 
шунчагинами? 

 Биз синфдош қизлар кўпдан буён 
кўришмай (карантин даври эди) атиги 
15 кун аввал, 5 мартда тўпланган эдик. 
Бу даврада доктор Насибамиз ҳам бор 
эди. Давранинг гули бўлиб ўтирганди, 
ширин суҳбатлар қургандик. Хайрлаша-
ётганда “Мактабни тугатганимизнинг 40 
йиллигини нишонлаймиз” деб келишган-
дик...

- Дадамиз касаллик туфайли 48 ёшда 
оламдан ўтган эдилар. Шу сабабли биз 
беш қизнинг энг кичиги – Насиба “мен 
шифокор бўлиб беморларни даволайман” 
деган қатъий қарор билан тиббиёт олий-

гоҳига қадам қўйганди, - деб эслайди 
Шоҳиста опа. 

Насибанинг шифокорлиги биз синф
дошларга ҳам қўл келарди. Ўтган йили 
коронавирус айни авжига чиққан паллада 
юқорида тилга олинган телеграм канали-
мизда Насиба ҳаммамизни тинчлантирар, 
керак бўлганда маслаҳатларини аямасди. 
Маслаҳатга муҳтож эканлигингизни бил-
ганда “личкамга киринг” деб бехижолат 
йўлни танларди.

– Ўтган йил коронавирус билан хаста-
ланиб ётиб қолдим, – дейди айни пайтда 
Америкада яшаётган синфдошимиз Манзу-
ра Акрамова. – Ўша кунлар атрофимизда 
ҳар куни қандайдир талафот бўлганини 
эшитамиз. Ваҳимали кунлар эди. Шундай 

оғир кунларда, Насиба ҳар куни қўнғироқ 
қиларди, Америкада мавжуд дорилардан 
қайсиларини ичишим кераклигини айтиб 
борарди.

Гуландон Насибанинг энг яқин дуго-
наси. Улар ўртасидаги алоқа ҳеч қачон 
узилмаган. Гуландон Насибанинг мактаб 
давридаги ҳар бир ютуқларини яхши 
эслаб қолган: “Рус тили олимпиадаларида 
доимо ғолиб чиқарди. “Бой ила хизматчи” 
спектаклни мактаб саҳнасига чиқарган 
эдик. Насибага хизматчи роли берилган 
эди. Дугонам бу ролни қойилмақом қилиб 
ўйнаганди. Камтаринлик Насибанинг ўзи-
нинг табиатига ҳам хос эди, ҳаммани тенг 
кўрарди”

Насиба Бозорова 56 ёшида оламдан 
ўтди. Бизни тарк этганига ҳали икки ой 
ҳам бўлмади. Айниқса, яқинларининг яра-
лари янги, уни тирнаб қўйишни истамаган 
бўлардик. Фақат айтмоқчимизки, Насиба 
Бозорова аввало энг яхши она эди, яхши 
бека эди, яхши сингил эди. Файзли хона-
донда турмуш ўртоғи билан уч фарзандини 
одобли, маърифатли, эл корига ярайдиган 
инсонлар қилиб тарбиялади. Набиралари-
ни севарди. 

Унинг қарийб 30 йиллик шифокорлик 
фаолияти Самарқанд шаҳридаги 1-туғруқ-
хона билан боғлиқ. 

Инсоннинг умри у қанча яшагани билан 
эмас, балки эзгу амаллари билан ўлчана-
ди, деган гап бор. Насиба 100 ёшли инсон 
қила оладиган яхшиликларни улашиб 
кетди. 

Мустаҳкам ТАНГРИЁРОВА.

Юртимизда Хотира ва қадрлаш куни  кенг 
нишонланмоқда. Бу кун Иккинчи жаҳон уру-
ши қатнашчилари, умуман, эл-юрт тинчлиги 
учун жонини фидо қилган юртдошларимиз 
хотирланади, бугун ҳаёт бўлган фахрийларга 
ҳурмат-эҳтиром кўрсатилади. Зотан, уруш қат-
нашчилари билан бирга фронт ортида меҳнат 
қилган, урушдан кейинги оғир йиллардаги 
тиклаш ишларида қатнашган нуронийларга 
қанча меҳр-эътибор кўрсатсак шунча кам.

«Агар устоз рози – 
Тангри розидур»

Қадрдоним акам, сирдошим оғам...

“Бизнинг доктор Насиба 
беназир инсон эди”

Ўқувчи эдик. Танаффусларда дугоналар билан гапларимиз тугамас 
эди, кулгиларимиз ҳам. Битта синфда учта Насиба бўларди. Учаласи 
уч хил табиатли. Насиба Бозоровамиз жуда қувноқ, ҳар қандай вази-
ятга кулгили ҳолат бера оларди. 

У киши Нурота тоғларининг шимолий 
қисмида жойлашган машҳур “Нурота” бўрдоқи-
чилик совхозида кўп йиллар зоотехник бўлиб 
ишлаган экан. Бу тоғли ҳудуднинг ҳар бир 
сўқмоғини, ҳар бир тошини беш қўлдай билиши 
менда катта таассурот қолдирди. Бу ҳудудда-
ги сойларда юзлаб қоятош суратлар ҳам бор 
экан. Жўрақул ака шогирдим, қоятош суратлар 
бўйича мутахассис олим, қўшработлик Азбид-
дин Холматовга йўл кўрсатиб кета бошлади. 
Йўл-йўлакай бир нечта қадимий тепаликларни 
ҳамда ноёб археологик ёдгорликлар сирасига 
кирувчи жуда кўп қоятош суратларни рўйхатга 
олдик.

Булоқ бўйида озроқ тин олиш учун ўтирга-
нимизда, Жўрақул ака менга:

– Сизга бир саволим бор. Мана шу сойни 
энг охирида, текисликка чиқиш жойида битта 
қишлоқ бор, номини одамлар ҳар хил аташади. 
Биров “Темир қовуқ”, дейди, яна биров “Темир 
қовоқ”, дейди, бошқа бирови эса “Темир қобиқ”, 
дейди. Уларнинг қайси бири тўғри, нима дегани 
ўзи бу? – деди. 

– Нима, ўша томонда Темир қовуқ деган қи-
шлоқ борми, ҳеч эшитмаган эканман, – дедим.

– Бу қишлоқ анча йиллар аввал Темир қовуқ 
деб аталарди, асли номи ҳам шу, кейинчалик 
Нурота совхози бўлиб кетди. Эски номи унути-
лаёзган эди, мустақилликдан кейин яна Темир 
қовуқ деб аталяпти, – деди.

– Ўша Темир қовуқ қишлоғига яқин жойда 
бирон-бир қалъа қолдиқлари борми?

– Ҳа бор, бир эмас, иккита қалъа бор. Одам-
ларнинг айтишича, бу қалъаларни Чингизхон 
йўқ қилган экан.

– Сиз менга ниҳоятда муҳим тарихий маъ-
лумотни айтдингиз. Темир қовуқнинг асл номи 
“Темир қапиғ”, бу қадимий туркийча атама 
бўлиб, араб тилида “Боб ал-Ҳадид”, форс ти-
лида эса “Дар-и Оҳанин”, мўғул тилида “Темир 
қахалқа” дейилади. Уларнинг барчаси ягона 
“Темир дарвоза”, деган маънога эга. Худди 
шундай “Темир қапиғ” деган жой Қашқадарё 
билан Сурхондарёнинг чегарасида, Дарбанд 
деган жойда, иккинчиси Жиззахга боришда 
Илонўтти дарасида бор, – дедим. 

Икки чақиримча йўл босганимиздан кейин 
катта бир қоя тагида тўхтадик. 

– Мана шу қоя устида, ҳўв тепада қалъа 
бор, бу ердан чиқа олмайсиз, тоғ томондан 
айланиб келамиз, – деди йўлбошловчи. 

Тоғ томондан айланиб қоя устига чиқдик. 
Қоя чеккасидан пастга қарасангиз, юрагингиз 
уюшади, тоғ томонни ҳисобга олмасангиз, ҳар 
уч томондан қояга фақат қуш учиб чиқа олади. 
Кўз олдимизда деворлари тошдан қурилган ва 
кейинчалик харобага айланган улкан қалъа 
қолдиқлари ястаниб ётибди. Кунчиқар томонда 
ягона дарвозанинг ўрни яққол кўзга ташлана-
ди. Ундан ичкарига кирдик. Ўртасида ҳовлиси 
ҳам бор экан. Атрофга айланиб, хоналарни 
санай бошладим, олтмиштача хона мавжуд. 
Хоналарнинг аксарияти ташқи девор бўйлаб 
ичкарида икки қатор бўлиб ёнма-ён жойлаш-
ган. Уларга ҳовли томондан кетган йўлаксимон 
узун коридорлардан кирилади, худди казарма-
ни эслатади. Хоналар сони бу қалъада юз-юз 
йигирмата одам яшаганлигини кўрсатади. 
Ҳовлининг бир чеккасида каттакон ярғучоқ 
бўлаги ҳам учради. Атрофда сопол парчалари 
сочилиб ётибди, ўн-ўн бештасини териб олдим. 

Узоқ йиллар давомида кўравериб,  кўзимиз пи-
шиб кетган ва бизга таниш бўлган ўрта асрлар 
даврига, XII-XIII асрларга оид сопол идишлар 
парчалари. Қўлимда сополлар, “Жўрақул ака, 
ҳақиқатан ҳам бу қалъани Чингизхон бузган, 
деган гаплар тўғрига ўхшайди, манави сопол-
лар ҳам айнан ўша даврларга оид” дедим. 

Бир вақтлар одамлар гавжум бўлган ва 
ҳозирда харобага айланиб ётган бу жойлар 
одамда тушкун кайфият, ачиниш ҳиссини уйғо-
тади.

Қалъа харобаларини икки соатча кўздан ке-
чирганимиздан кейин, биринчи қалъадан 15-20 
метр баландроқда жойлашган иккинчи қалъага 
йўл олдик. Қалъа барча томонлари жуда тик 
бўлган қоя устига қурилган бўлиб, унга фақат 
жануб томонидаги торгина сўқмоқ орқали 
чиқиш мумкин. Қалъа бутунлай вайрон этилган 
ва меъморий хусусиятларини тамоман йўқотган. 
Фақат баландлиги 5 метрча чиқадиган улкан 
тошнинг устида пахса деворнинг озгина харо-
балари кўриниб турибди. Яккам-дуккам сопол 
парчалари учрайди.

Ушбу қалъалар бир вақтда фаолият кўр-
сатган ва улар Темир дарвозадан Жўш томон-
га кираётган карвонларни назорат қилган. 
Пастдаги катта қалъада қўриқчи лашкарлар ёки 
божхоначилар яшаган бўлса, баланд қалъада 
уларнинг бошлиқлари хизмат қилган.

“Темир қапиғ” ва унинг таркибидаги бу 
қалъалар чинакам кашфиёт эди. Биз шу пай-
тгача Ўзбекистон тарихида умуман номаълум 
бўлиб келган Суғднинг шимолий темир дарво-
засини топган эдик. 

Темир дарвозалар ҳамиша стратегик 
аҳамиятга эга, таъбир жоиз бўлса, халқаро 
мақомдаги йўлларда қурилган. Қашқадарё ва 
Сурхондарё вилоятлари чегарасидаги Темир 
дарвоза Ўрта Осиёнинг энг йирик тарихий 
ўлкалари Суғд ва Бақтрияни боғлаб турган, 
Самарқанддан, Бухородан келиб Бақтрия 
орқали Ҳиндистонга кетган халқаро йўл усти-
да қурилган.

Суғд-Суғдиёна (ҳозирги Самарқанд, Қашқа-
дарё, Навоий ва Бухоро вилоятлари ҳудудла-
рини ўз ичига олган йирик тарихий-географик 
ўлка – Р.А.) ўлкасининг тарихий-географик 
манзарасини ҳамда қадимий йирик шаҳарлари 
жойлашувини кўз олдимизга келтириб, Суғд-
нинг ушбу шимолий темир дарвозаси  фаолияти 
ва аҳамиятини тасаввур қилиш мумкин.

Қадимда Бухородан Нурота орқали Жўшга 
келган йўл ушбу темир дарвоза орқали ўтиб, 
Сирдарё бўйида жойлашган Ясси ва Ўтрор 
шаҳарларига ҳамда Тошкентга кетган яқин 
йўл ҳисобланади. Шу билан бирга Бухородан 
Нуротага келиб, Жўшга кирмасдан Нурота 
тоғларининг шимолий ҳудудлари бўйлаб Ясси, 
Ўтрор ва Тошкентга кетадиган йўл ҳам бўлган. 
Темир дарвоза мана шу йўлларнинг тугунида 
жойлашган ва унинг қадимий мутасаддилари 
ҳар иккала йўлни ҳам назорат қилган бўлиши 

мумкин.
Самарқанддан Жўшга келган йўл жуда 

серқатнов ва катта аҳамият касб этган. Саба-
би, бу йўл устида жойлашган Челак (Видор), 
Соғарж, Қўрғонтепа, Даврқўрғон ва Жўш 
(Бекқўрғонтепа) шаҳарлари юксак даражада 
ривожланган. 

Бу йўл қадимий Самарқанд шаҳридан 
бошланган ва тўғри шимолга қараб кетган. Қа-
димда йирик шаҳарлар орасидаги йўллар акса-
рият ҳолларда бир кунлик бўлган, яъни бирон 
шаҳардан тонгда йўлга чиққан карвон кеч кир-
ганда иккинчи шаҳарга етиб борган. Улар бир 
кунда ўртача 4-5 фарсаҳ (27-30 км) масофани 
босиб ўтган. Ўрта асрларда юртимизга кел-
ган араб сайёҳлари Мовароуннаҳр шаҳарлари 
тўғрисида маълумот берганларида, Самарқанд, 
Бухоро, Насаф, Термиз каби марказий шаҳар-
лардан неча фарсаҳ масофада жойлашганлиги-
ни қайд этган. Шу тариқа кейинги сайёҳларга 
ўз саёҳатларини режалаштиришларига замин 
яратган.

Олиб борилган археологик тадқиқотлар 
натижасида илк ўрта асрларда ва ўрта асрлар-
да Нурота тоғларининг шимолий ҳудудларида, 
аниқроғи, Сентоб қишлоғи атрофида катта 
миқдорда олтин қазиб олинганлиги аниқланган. 
Археолог олим Г.Я.Дресвянскаянинг фикрига 
кўра, Сомонийлар сулоласи даврида фақатгина 
Сентоб конларидан ўртача 3600 кг атрофида 
олтин қазиб олинган. Мана шу олтин рудалари 
ҳам шубҳасиз, темир дарвозада яшаган қўриқ-
чилар назоратида бўлган. Бу ҳимоя иншооти-
нинг бунёд этилганлигига мана шу қимматбаҳо 
металл ва металл конлари ҳам сабаб бўлган 
бўлиши эҳтимолга яқин. Темир дарвоза орқали 
Суғдга катта миқдорда олтин ҳам кирган. Бу 
олтин ҳам шубҳасиз, жўшлик малакали метал-
лурглар томонидан қайта ишланган, албатта. 
Шунинг учун Жўшни ўрта асрлардаги йирик 
саноат шаҳри сифатида талқин қилиш мумкин. 

Фикримизча, Бекқўрғонтепа Мовароуннаҳр-
нинг юзлаб катта-кичик шаҳарлари қаторида 
1219-1220 йилларда Чингизхон босқини дав-
рида вайронага айланган бўлса керак. Чунки 
Чингизхон Бухорога Нурота тарафдан келган-
лиги тарихдан маълум. Нуротага эса Темир қо-
вуқдан ўтиб, Жўш орқали келган бўлса керак. 

Ўрта асрлар ёзма манбаларида айтилишича, 
Чингизхон қўшини Сирдарёдан қишда музла-
ган дарё устидан юриб ўтган. Улар Нуротага 
кетишда аввал Зарнуқ қалъасига дуч келган-
лар. Чингизхон ўз одатига кўра, қалъани қамал 
қилишдан аввал қалъага Донишманд Хожиб 
деган кишини элчи қилиб жўнатиб, қалъа 
ҳимоячиларидан ўз хоҳишлари билан таслим 
бўлишларини сўраган. Донишманд Хожиб қалъа 
ҳимоячиларини таслим бўлишга кўндирган ва 
уларнинг ҳаёти ва мол-мулклари сақланишига 
ваъда берган. Шу тариқа ҳимоячилар шаҳар 
дарвозаларини очиб берганлар. Чингизхон 
қалъага кирган, ваъдага кўра уни вайрон этма-

ган, аҳолисини қирмаган, фақат унинг мудофа-
аланган аркини бузишни буюрган, холос. Чин-
гизхон қалъа ҳимоячиларидан ёш ва бақувват 
йигитларни қўшин сафига олиб, Нуротага қараб 
йўлга чиққан.  

Қалъа ҳимоячилари ўз хоҳишлари билан 
таслим бўлганлиги ёки уларнинг бир қисми 
қўшин сафига олингани боисми Чингизхон 
кетишда Зарнуқ қалъасига “Қутлуғ балиқ”, яъни 
“бахтли шаҳар” деб ном берган. Зарнуқ қалъ-
аси ҳозирги Зайноқ қишлоғи атрофларидаги 
қалъалар бўлиши мумкин. 	

Манбаларда айтилишича, Зарнуқ қалъаси 
ҳимоячилари орасида бир туркман бўлиб, у 
Чингизхонга Нуротага олиб борадиган номаъ-
лум йўлни кўрсатган ва мўғул қўшинини мана 
шу йўлдан бошлаб борган. Чингизхон Нуротага 
қараб юрган йўл кейинчалик “Хон йўли” деб 
атала бошлаган. 1251 йилда мана шу йўлдан 
Чингизхон ва унинг авлодлари тарихини битган 
тарихчи олим Ота Малик Жувайний ўтган.  

Савол туғилади – зарнуқлик туркман кўр-
сатган “номаълум йўл” қаердан ўтган? Агар 
Чингизхон қўшини Нурота тоғларининг шимо-
лий ён бағри бўйлаб ястаниб ётган чўл орқали 
кетган бўлса, бу йўлни номаълум деб бўлмай-
ди, чунки бу йўл орқали ҳеч бир адашмасдан 
тўғри Нуротага бориш мумкин. Қолаверса, бу 
ерда аниқ бир йўналишдаги йўлни кўрсатиш-
нинг ўзи мушкул. Зарнуқлик туркман “сотган” 
номаълум йўл – шубҳасиз, биз томонимиздан 
таърифланаётган, “Темир қапиқ” орқали Жўшга 
келган йўл. Агар туркман бу йўлни кўрсатма-
ганда, Чингизхоннинг улкан қўшини бу тор 
дарадан юрмасдан чўл орқали тўғри Нуротага 
кетавериши мумкин эди. 1582 йилда айнан 
мана шу йўлдан Жўш томонга Абдуллахон ҳам 
катта қўшин билан ўтиб, йўл-йўлакай Абдул-
лахонбанди сув омбори тўғонини қуришга 
буйруқ берган. Шунинг учун зарнуқлик туркман 
кўрсатган номаълум, кейинчалик “Хон йўли” 
деб аталган йўл “Темир дарвоза” орқали Жўшга 
кетган йўл, дейишга асосимиз бор. Демак, 
Абдуллахоннинг катта қўшинини сиғдирган 
йўлдан қадимда Чингизхон қўшини ҳам бема-
лол юриши мумкин бўлган. Чингизхон мана 
шу юришида мақолада юқорида айтиб ўтилган 
иккита қалъани ҳам вайрон қилган.

Жўш шаҳри номи ёзма манбаларда Хазо-
ражўш номи билан тилга олинади. ХVI аср 
тарихчиси Ҳофиз Таниш бек Мир Муҳаммад 
Бухорийнинг “Абдулланома” асарида шундай 
сатрлар бор: “(Абдуллахон) Темур қобуқдан 
Нуротага боришда Хазоржўш водийсида жой-
лашган Оқчаб орқали ўтди. Бу водийда баҳорда 
сел сувлари тўпланади ва бу сувлардан деҳқон-
чилик учун жуда оз фойдаланилади. Шунинг 
учун у (Абдуллахон) Аҳмад Али-Оталиқ най-
манга мана шу тор дарада Сомон йўли янглиғ 
тўғон қуришга буйруқ берди”. Бу маълумот Аб-
дуллахоннинг 1582 йилда жанубий Қозоғистон 
ҳудудларига қилган юришларидан Бухорога 
қайтиши шарафига битилган бўлиб, унда Темир 
дарвоза (Темир қобуқ), Жўшнинг қадимий номи 
ва Қўшработнинг Оқчаб қишлоғидан юқори 
томонидаги Бекларсойда қурилган Абуллахон-
банди тўғони тўғрисида гап кетган. Абдулла-
хонбанди сув омбори тўғонининг қолдиқлари 
ҳозиргача сақланиб қолган.

Самарқанддан Нуротага борадиган йўл 
Жўшдан ўтиб Чуя қишлоғига етиб борган. 
Қишлоқ чеккасида сўнгги ўрта асрларга оид 
йирик карвонсарой қолдиқлари қад ростлаб 
турибди. Қишлоқнинг кунботар томонида йирик 
ўрта асрлар ёдгорлиги ястаниб ётибди ва бу 
ёдгорликни ўрта асрларда карвон йўлида фа-
олият кўрсатган навбатдаги манзил сифатида 
талқин қилиш мумкин.

Қадимий Катта Суғд тумани (ҳозирги Пай-
ариқ ва Қўшработ туманлари) ҳудудлари ва 
уни ўртасидан кесиб ўтган Самарқанд–Нурота 
йўли қадимий илдизга эга. Бу йўлни бугун 
замонавий туризм йўлига айлантириш, бу йўл-
да жойлашган қадимий ва ўрта асрларга оид 
шаҳарлар, қишлоқлар ва қалъалар қолдиқлари-
да археологик тадқиқотлар олиб бориб, уларни 
“Очиқ осмон остидаги музей”ларга айланти-
ришни таклиф қиламан. 

Абдусобир РАИМҚУЛОВ,
ЎзР Фанлар академияси археология

 институти  бўлим бошлиғи, 
тарих фанлари доктори.

СУЂДНИНГ ШИМОЛИЙ 
ТЕМИР ДАРВОЗАСИ ТОПИЛДИ

ёхуд Самарқанд – Нурота йўлидаги қадимий шаҳарлар қандай бўлган?
2012 йилда Қўшработ тумани ҳудудида жойлашган археологик ёдгорликларни 
рўйхатга олиш ва уларни “Самарқанд вилояти археологик ёдгорликлари ха-
ритаси”га киритиш борасидаги ишларни Жўш қишлоғидан шимолий ҳудудда 
жойлашган Мижғувон, Чалғир ва Қорабоғ қишлоқларидан бошладик. Мижғу-
вон қишлоғида яшовчи Жўрақул ака бизга қишлоқлар атрофида ва тоғли 
ҳудудлардаги ёдгорликларни кўрсатиш истагини билдирди. Ўзи ҳам бу ёд-
горликларнинг тарихига жуда қизиқишини айтди. Шу тариқа Жўрақул ака ўз 
ташаббуси билан бизга йўлбошловчилик қиладиган бўлди.

REKLAMA, E’LONLAR, BILDIRISHLAR / Gazetamiz haftada uch marta - seshanba, payshanba va shanba kunlari chop etiladi / Gazetada chop etilayotgan reklama va e‘lonlar tezkor, samarali va hamyonbop / MUROJAAT UCHUN TELEFON: 66-233-91-56

ДАЪВОЛАР БЎЛСА
Самарқанд шаҳридаги «DIYORSHOX MED 

FARM” масъулияти чекланган жамияти (СТИР: 
305225166) ўз устав фондини камайтирмоқда.

Шу муносабат билан унга билдириладиган 
барча даъволар газетада эълон чоп этилгач, 
бир ой давомида қабул қилинади.

Манзил: Самарқанд шаҳри Кимёгарлар 
қўрғони, 29-даҳа, 33-“А” уй.

* * *
Самарқанд шаҳрида хусусий амалиёт би-

лан шуғулланувчи нотариус Юсупова Дилсура 
Хасановна нотариал идорасида марҳум Таиро-
ва Маликага (2005 йил 8 майда вафот этган) 
тегишли мол-мулк учун мерос иши очилмоқда. 
Шу муносабат билан меросхўрларнинг Юсупова 
Дилсура Хасановна нотариал идорасига муро-
жаат этишларини сўраймиз.

Манзил: Самарқанд шаҳри Абдураҳмон 
Жомий кўчаси, 64-уй. 

* * *
Паст Дарғом туманида хусусий амалиёт би-

лан шуғулланувчи нотариус Ҳакимова Игора 
Ҳикматовна нотариал идорасида марҳум Ахме-

дов Базор Махмудовичга ( 2019 йил 20 октябрда 
вафот этган) тегишли мол-мулк учун мерос иши 
очилмоқда. Шу муносабат билан меросхўрлар-
нинг Ҳакимова Игора Ҳикматовна нотариал 
идорасига мурожаат этишларини сўраймиз.

Манзил: Паст Дарғом тумани Жума 
шаҳарчаси, Нодирабегим кўчаси.

* * *
Пайариқ туманида хусусий амалиёт билан 

шуғулланувчи нотариусларда марҳум Ортиқбо-
ева Назира Мелиевнага (2017 йил 10 ноябрда 
вафот этган) тегишли мол-мулк учун мерос 
иши  очилган. Шу муносабат билан меросхўр-
ларнинг Пайариқ туманида хусусий амалиёт 
билан шуғулланувчи нотариусларга мурожаат 
этишларини сўраймиз.

* * *
БЕКОР ҚИЛИНАДИ

Фуқаролик ишлари бўйича Самарқанд шаҳар 
судининг 09.07.2004 йилдаги ҳал қилув қа-
рорига ҳамда Самарқанд шаҳар ҳокимининг 
20.09.2017 йилдаги 1666-Қ сонли қарорига 
асосан, Самарқанд шаҳри Зебинисобегим кўча-
си, 1-берк кўча, 10-«А» манзилда жойлашган 

уй-жойнинг 1/2 қисми 1963 йилда туғилган 
Зоммер Татьяна Викторовна ва 1/2 қисми 1956 
йилда туғилган Зоммер Михаил Викторовичлар 
номига 26.10.2017 йилда 352/55-сон билан 
давлат рўйхатига олиниб, кадастр йиғма-жилди 
тайёрланган ҳамда бугунги кунда ўз кучида 
эканлигини маълум қиламиз. Шунга асосан маз-
кур уй-жой учун 09.01.2012 йилда 150/34661-
сон билан 1966 йилда туғилган Зоммер Татьяна 
Викторовна, 1956 йилда туғилган Зоммер Ми-
хаил Викторович, 1971 йилда туғилган Зоммер 
Виктор Викторович ва 1963 йилда туғилган 
Зоммер Татьяна Викторовналар номига расмий-
лаштирилган кадастр йиғма-жилди бекор қи-
линади.

* * *
Самарқанд шаҳридаги «IYMONA BARAKA 

FOOD» оилавий корхонасининг (СТИР: 
305695248) думалоқ муҳри ва бурчак тамғаси 
йўқолганлиги сабабли бекор қилинади.

* * *
Самарқанд туманидаги собиқ 48-(ҳозирги 

Самарқанд шаҳридаги 72-) умумий ўрта таъ-
лим мактабидан 2010 йилда Ҳусенова (ҳозирда 

Юнусова) Ҳанифа Равшан қизи номига берилган 
U № 4296306 рақамли умумий ўрта таълим 
тўғрисидаги шаҳодатнома йўқолганлиги сабаб-
ли бекор қилинади.

* * *
Оқдарё политехника касб-ҳунар коллежидан 

2014 йилда Темиров Ойбек Нематулло ўғли но-
мига берилган рўйхат рақами 17, К № 3240011 
рақамли диплом ва унинг иловаси йўқолганлиги 
сабабли бекор қилинади.

* * *
Нарпай туманидаги 9-умумий ўрта таълим 

мактабидан 2010 йилда Отамуродов Шерали 
Шайдулла ўғли номига берилган O`R-SH № 
1056915 рақамли ўрта маълумот тўғрисида-
ги шаҳодатнома йўқолганлиги сабабли бекор 
қилинади.

* * *
Самарқанд иқтисодиёт ва сервис институти 

қошидаги 1-сон академик лицейдан 2008 йилда 
Ризаева Луиза Мавлоновна номига берилган 
рўйхат рақами 032, L № 044241 рақамли дип
лом ва унинг иловаси йўқолганлиги сабабли 
бекор қилинади.

* * *
Булунғур туманидаги 36-умумий ўрта таълим 

мактабидан 2006  йилда  Исмоилов Жахонгир 
номига берилган U № 1915369 рақамли умумий 
ўрта таълим тўғрисидаги шаҳодатнома йўқол-
ганлиги сабабли бекор қилинади.           

* * *
Фуқароларнинг ўзини ўзи бошқариш орган-

лари фаолиятини мувофиқлаштириш бўйича 
Самарқанд вилояти кенгашининг тамғаси, ни-
зоми, Самарқанд шаҳар кенгашининг гувоҳ-
номаси, низоми, Нарпай тумани кенгашининг 
гувоҳномаси, низоми, Паст Дарғом тумани 
кенгашининг низоми, Самарқанд тумани кен-
гашининг тамғаси, Ургут тумани кенгаши-
нинг низоми, Қўшработ тумани кенгашининг 
гувоҳномаси, низоми йўқолганлиги сабабли 
бекор қилинади.

* * *
Самарқанд саноат-иқтисод коллежидан 2003 

йилда Абдуллаев Гафур Худоёрович номига бе-
рилган рўйхат рақами 413, Т № 122149 рақамли 
диплом ва унинг иловаси йўқолганлиги сабабли 
бекор қилинади.

Ҳасан Искандаров иссиқхонасида-
ги экинлар парваришида томчилатиб 
суғориш усулидан фойдаланади. У 
сувнинг ҳар бир томчиси, ернинг ҳар 
бир қаричининг қадрига етадиган 
деҳқонлардан. Шунинг учун бўлса 
керак, бугунги кунда унинг ишида 
унум, рўзғорида барака бор. 

Тўлқин СИДДИҚОВ,
Бахтиёр МУСТАНОВ (фото).

Оқдарё тумани Авазали 
маҳалласида томорқасининг 
ҳар бир қаричидан унумли 
фойдаланадиганлар кўп. 
Улардан бири Ҳасан Искан-
даров. У бир неча йил  чет 
давлатларда ишлади. Ма-
шаққатли бўлса-да ҳалол 
меҳнати орқали топган пули 
баракали бўлди. Ҳасан ака 
қишлоғига қайтгач ўзининг 
15 сотихлик томорқасидан 8 
сотихида иссиқхона ташкил 
қилди. 

Қулупнай 
қутиларда 
пишди

- Бу ерда 60 туп лимон, помидор, 
бодринг, булғор қалампири ва кўкат 
экканман, - дейди у. – Синов та-
риқасида иссиқхонада лимон қатор 
ораларига қатма-қат тахланган қути-
ларда қулупнай парвариш қиляпман. 
Ҳозир экилган кўчатлар қулупнай-
нинг маҳаллий навидан. Агар бу 
синов-тажрибам яхши натижа берса 
Туркиядан бир йилда уч марта ҳосил 
берадиган қулупнай кўчатларини 
келтириб экаман.



Хизматлар лицензияланган.Хизматлар лицензияланган.

халқимизни, мижозлари ва ҳамкасбларини

ватандошларимизни 

ХОТИРА ВА 
ҚАДРЛАШ КУНИ 
билан самимий қутлайди.

www.zarnews.uz @zarnews_uz https:/twitter.com/zarnews_uzZ https:/www.facebook.com/zarnews.uz

Хотира  ва 
іадрлаш куни 

НУРОНИЙ ОТАХОН ВА МУНИС 
ОНАХОНЛАРИМИЗГА УЗОҚ УМР, ЯХШИ 

КАЙФИЯТ ТИЛАЙМИЗ. ЮРТ РАВНАҚИ 
ЙЎЛИДА ЖОН ФИДО ҚИЛГАНЛАРНИНГ 

ОХИРАТИ ОБОД БЎЛСИН! 

«АЛЖ САМАР«АЛЖ САМАРŠŠАНД» АНД» 
МАСЪУЛИЯТИ ЧЕКЛАНГАН МАСЪУЛИЯТИ ЧЕКЛАНГАН 

ЖАМИЯТИЖАМИЯТИ

ХОНАДОНИНГИЗДАН 

ҚУТ-БАРАКА, ФАЙЗ АРИМАСИН!

Хизматлар лицензияланган. Хизматлар лицензияланган.

САМАРŠАНД ВИЛОЯТ КАСАБА 
УЮШМАЛАРИ ТАШКИЛОТЛАРИ 

БИРЛАШМАСИ КЕНГАШИ

АИТБ «ИПАК ЙЎЛИ» 
банки Самарšанд филиали

«ЎЗТЕМИРЙЎЛЙЎЛОВЧИ» 
акциядорлик жамияти Самарšанд филиали

99 МАЙ – МАЙ – 

билан табриклайди.

9 МАЙ – 
ХОТИРА ВА 
ҚАДРЛАШ 
КУНИ

Юртдошларимизни

билан 
муборакбод 
этади.

БАРЧАНГИЗГА СИҲАТ-САЛОМАТЛИК, ХОТИРЖАМЛИК 
ТИЛАЙМИЗ. ЮРТИМИЗГА КЎЗ ТЕГМАСИН!

БУГУНГИ ОСУДА, ФАРОВОН 
ҲАЁТИМИЗ УЧУН ЖОН 
ФИДО ЭТГАНЛАР 
ХОТИРАСИ ОЛДИДА ҲАМИША 
ТАЪЗИМДАМИЗ! 



Zarafshon

MUASSIS:

«Zarafshon» va 

«Самаркандский 

вестник» 

gazetalari tahririyati 

mas’uliyati 

cheklangan 

jamiyati

Gazeta O‘zbekiston matbuot va axborot 
agentligining Samarqand viloyat matbuot va
axborot boshqarmasida 2012-yil 30-martda 

09-01 raqam bilan ro‘yxatga olingan.
Nashr 100. Indeks 438.

17 410 nusxada chop etildi. Buyurtma 336

MANZILIMIZ: 140100, Samarqand shahri, Ulug‘ Tursunov ko‘chasi, 80-uy,
Matbuot uyi.

Gazeta «Zarafshon» tahririyatining kompyuter bo‘limida sahifalandi.
«Noshir lux» MCHJ bosmaxonasida chop etildi.

Korxona manzili: Samarqand shahri, Spitamen ko‘chasi, 270-uy.
Bosishga topshirish vaqti: soat 18:30 da. Bosishga topshirildi: soat 19:00 Sotuvda narxi kelishilgan holda

Gazeta haftaning seshanba, payshanba va 
shanba kunlari chiqadi. Hajmi 4 bosma taboq, bichimi A-2

Bosh muharrir: Farmon TOSHEV Navbatchi muharrir:
G‘.HASANOV.

Navbatchi:
G.MO‘MINOVA.

Sahifalovchi:
B.ABDULLAYEV.

QABULXONA: (66) 233-91-51, REKLAMA VA E’LONLAR:  (66) 233-91-56

BO‘LIMLAR:   (66) 233-91-57, 233-91-58, 233-91-59, 233-91-61

2021-yil 8-may, shanba, 
54-55 (23.490-23.491)-sonMA’RIFAT YOG‘DUSI8

«««  Самарқандда камол топган ижодкор  »»»

Одатий, бизнинг тасаввуримизда касбга ўқитиш 
марказларида фақатгина ўқув мосламалари билан 
жиҳозланган хоналар мавжуд. Аммо ушбу марказ-
да кир ювиш, болалар хоналари ҳам бор. Сабаби 
оддий  - марказда ёши чегараланмаган, эҳтиёжманд 
хотин-қизлар таҳсил олади. Таҳсил олиш мобайни-
да фарзандлари шу ерда машғул бўлишлари учун 
хона, ҳатто кирларини ювиб олиш учун автомат кир 
машиналар ҳам шай этиб қўйилган. Мазкур “Чойхо-
на” қишлоқ ахборот-ресурс маркази “Сабр” респуб
лика ижтимоий-иқтисодий ривожланиш маркази 
томонидан ташкил этилди. 

- Марказнинг бундай номланишига асосий сабаб 
– унинг фақатгина хотин-қизларни касбга йўнал-
тириш эмас, балки шу ҳудудда аёлларнинг келиб, 
китоб ўқишлари, ҳамсуҳбат бўлишлари, фикрлари-
ни ўртоқлашишлари, ўзларини ривожлантиришла-
ри учун шароитларнинг мавжудлигидир, - дейди 
“Сабр” республика ижтимоий-иқтисодий ривожла-
ниш маркази раҳбари Мавлуда Ширинова. – Мамла-
катимизда илк бор айнан Оқдарё туманида ташкил 
этилаётган “Чойхона” қишлоқ ахборот–ресурс мар-
казининг ўзида шу атрофдаги 27 нафар хотин-қиз 
иш билан банд бўлди.  Олти йўналишда касб-ҳунар 
ўрганадиган аёлларга тренерларимиз томонидан 
бизнесни юритиш, ҳаётга ишонч, муомала-муно-
сабат каби қатор йўналишлар бўйича тренинглар 
олиб борилади. 

Ўзбекистон Республикаси Гендер тенгликни 
таъминлаш масалалари бўйича комиссияси томо-
нидан “2020-2030 йилларда Ўзбекистон Респуб
ликасида гендер тенгликка эришиш стратегияси” 
ишлаб чиқилди ва ушбу ҳамкорликда бошланган 
лойиҳанинг асосий мақсади ҳам хотин-қизларнинг 
ижтимоий-сиёсий фаоллигини ошириш, уларнинг 
бандлигини таъмилашга йўналтирилган. Шу тариқа 
марказ томонидан Европа Иттифоқининг молиявий 
кўмагида «COVID-19 нинг  Ўзбекистоннинг қишлоқ 
жойларидаги  ҳимояга муҳтож аёллар ва ёшларга 
таъсирини юмшатиш ҳамда уларнинг ижтимо-
ий-иқтисодий ҳолатини яхшилаш учун  ННТларнинг 
институционал ва ташкилий салоҳиятини мус
таҳкамлаш» лойиҳаси амалга оширилмоқда. 

Мазкур лойиҳа ижтимоий шерикчилик асосида 
амалга оширилиб, Меҳнат ва бандлик муносабат-
лари вазирлиги билан ҳамкорликда йўлга қўйил-
моқда. 

- Тўрт нафар вояга етмаган фарзандим бор, 
- дейди туманнинг Мустақиллик маҳалласида 
яшовчи Шарифа Туримова. – Турмуш ўртоғим 
ёлланма ишда ишлайди, бор-йўғи иккита хонаси 
мавжуд уйда яшаймиз. Қолаверса, руҳий хаста 
қайнонамни парваришлаш ҳам бизнинг зимма-
мизда, бу ёқда тўрт фарзандимиз. Уларни оёққа 
қўйиш учун уйда тикувчилик билан шуғулланиб, 
озроқ пул топсам, дегандим. «Аёллар дафтари» 
рўйхатида турганим учун маҳалладагилар шу 
марказда ўқишимни тавсия қилишди. Ўқигач, 
уйда тикувчилик қиламан.

Бундай аёллар бу ерда кўп. Навбатда турган-
лари сони ҳам ошиб боряпти. Рўзғоримга фойдам 
тегсин, уйда ўтириб бўлса-да, озроқ пул ишлашим 
учун ҳунарли бўлай дея келаётганлар, аммо би-
ринчи таҳсилга улгурмаган аёлларга ҳам «Чойхо-
на» ахборот-ресурс марказида вақтини мазмунли 
ўтказишлари учун шароит бор. Тикувчилик, па-
зандалик, компьютер саводхонлиги, тўқиш, сар-
тарошлик иши, миллий ҳунармандчилик бўйича 
замонавий шарт-шароитларга эга бўлган хоналар-
да ҳозирча 70 нафарга яқин хотин-қизлар таҳсил 
олишади. Ҳар курси икки ойлик, ўн ой давом 
этадиган лойиҳа давомида 500 га яқин хотин-қиз 
касбга ўқитилиши режалаштирилган. 

Худди шундай марказ Ургут туманида ҳам иш 
бошлади. 

Г.КОМИЛОВА.

1966 йили СамДУ ўзбек ва 
тожик филологияси фа-
культетига ўқишга кир-
дим. Ҳали олий даргоҳ 
шарт-шароитига ўрганмай 
туриб, курсдошлар билан 
чуқур танишмай, сентябр-
нинг ўрталарида Сирдарё 
вилоятига пахта теримига 
чиқдик. 

Бир куни ёмғир ёғди. Теримга 
чиқмадик. Пешинда ёмғир тинди, 
талабалар футбол ўйнашга тушди. 

Сўри қилинган узун барак-
да яшаймиз. Иш билан ичкарига 
кирсам, ётоқнинг тўрида йиғиб қў
йилган кўрпа-тўшакларга ёнбошла-
ганча бир йигит нимадир ёзаётган 
экан. Менинг кирганимга ҳам эъти-
бор қилмади. Унинг кимлигини ҳам 
билмасдим. Мен бироз унга тики-
либ туриб, ишимни битириб, чиқиб 
кетдим ва унинг кимлигини билдим. 
Бу йигит – 3-босқич талабаси, 
хоразмлик, бўлажак таниқли шоир 
Омон Матжон эди. Шундан сўнг мен 
уни кузатиб юрдим. 

Омон ака обрўли талаба эди, 
домлалар ҳам ҳурмат қилишарди. 

Пахта теримида ҳам маданий-маъ-
рифий ишлар билан машғул эди. 
Факультетнинг «Филолог» деворий 
газетасига Омон ака масъул эди. 
Унда талабалар ижодидан намуна-
лар бериларди. 

Бизнинг давримизда домла 
Нуриддин Шукуров ташкил қилган 
«Шалола» шеърият клуби фаолият 
юритарди. Аммо машғулотларни 
кўпинча Омон Матжон бошқа-
рарди. Бу пайтга келиб Омон ака 
университетда танилиб улгурган, 
ижод намуналари даврий нашр-
ларда тез-тез босилиб турарди. 

Бизнинг курсдан дўстим 
Аҳмад Аъзам, хоразмлик 
Улибиби Отаева фаол эди. 

Шоир Омон Матжон 
ҳақидаги фактларни, фикр-
ларни устозимиз профессор 
Нуриддин Шукуровнинг 
битикларидан билиб олиш 
мумкин.

Домла чет тиллар фа-
культети талабаларига 
«Адабиётшуносликка кириш» 
фанидан дарс ўтаркан. Шу 
ерда камсуқумгина талаба 
Омон Матжоновни учратиб-
ди. Унинг бир нечта умумий 

дафтар тўла шеърларини ўқитибди. 
Қизиғи, шеърларнинг мазмунига 
мос расмлар ҳам чизилган экан. 
Домла билибдики, бу бола жуда 
ноёб истеъдод эгаси.

Қизиқиб сўрабди:
- Сен нега ўзбек филологиясига 

кирмадинг?
- Мен аслида ўзбек филология

сига ҳужжат топширмоқчи бўлиб 
келгандим. Бу ердаги шарт-шаро-
итни билмасдим. Менга бир одам 
маслаҳат берди: ўзбек филология-
сига танлов катта бўлади. Ўтолмай-
сан. Ундан кўра чет тиллар факуль-

тетига ҳужжатингни топшир. Шу 
тариқа бу ерда ўқиб қолдим.

Н.Шукуров истеъдоднинг юзага 
чиқиши учун жиддий киришибди. 
Чет тиллар факультетининг декани 
Р.Муқимов иккаласи Омон Матжон-
ни ўзбек филологияси факульте-
тига ўтказишни сўраб университет 
ректори, академик В.Абдуллаев-
нинг ҳузурига кирибди. Ректор 
Омон Матжоннинг шеър дафтар-
ларини ўқигач, жуда севинибди 
ва масалани ижобий ҳал қилибди. 
Шоир Омон Матжон устозларининг 
хизматларини унутмади. Кейинроқ 
профессор Н.Шукуровга бағишлаб 
«Карвонлар» ва профессор Х.До-
ниёровга атаб «Энг сўнгги хазина» 
шеърларини ёзди. Устозларининг 
ишончини оқлади ва ХХ аср ўзбек 
шеъриятининг таниқли шоирлари-
дан бири бўлиб етишди. Шоирнинг 
биринчи тўплами «Очиқ дераза-
лар» 1970 йилда нашр этилди. 
Шундан сўнг «Карвон қўнғироғи» 
(1973), «Қуёш соати» (1974), 
«Ёнаётган дарахт» (1977), «Яра-
дор чақмоқ» (1979), «Сени яхши 
кўраман» (1981), «Дарахтлар» 
(1986), «Минг бир ёғду» (1989), 
«Ўртамизда биргина олма» (1990), 

«Қуш йўли» (1993), «Имон ёғдуси» 
(1994), «Сайланма» (1997) каби 
китоблари ўқувчилар қўлига тегди. 
Шоир шеърларининг мағзи тўқ, 
бадиий етук, ўқувчини ўзига ром 
этади. Мусиқийлиги юқорики, ўн-
лаб шеърлари ёқимли қўшиқ бўлиб 
халқимиз кўнглидан жой олган. 
Унга 1993 йилда «Ўзбекистон халқ 
шоири» унвони берилди. 

Мен «Зарафшон» газетасининг 
1969 йил 16 январь сонини сақлаб 
қўйибман. Унда Омон Матжоннинг 
«Самарқанд мухаммаси» шеъри 
босилган:

Шаҳримиз авжин бугун ҳур 
давру давронида кўр,

Ҳар чоғин бир ёнда ҳар ёнин 
бир чоғида кўр.

Мен Омонни ёр ила дорилфунун 
боғида кўр,

Тўйни бу кўркам шаҳар ичра 
қурмоқ аҳдидан.

Айтмоқчиманки, Омон Матжон-
нинг етук адиб бўлишида Са-
марқанд давлат университетининг, 
унинг билимдон, зукко домлалари-
нинг, Самарқанд адабий муҳити-
нинг хизмати катта бўлган.

Қаюм ТУРҒОН,
Нуробод, Жом.

“Оқ сут ҳурмати” китоби шу 
тарзда ёзилди ва китобхонга тақдим 
этилди.

Китобда Иккинчи жаҳон уруши 
воқеалари, ундан кейинги қи
йинчиликлар, очарчилик  ҳикоя 
қилинган. Командир Аҳмаджоннинг 
уруш хотираларини ўқиб, худди 
ўзингизни жанг майдонида ҳис 
қилиб, аскарларнинг ҳаяжонига 

гувоҳ бўласиз. 1939 йилнинг май 
тонгида 16 нафар йигитни ота-о-
налари қалбда ғам билан ҳарбий 
хизматга юборишди. Самарқанд 
темир йўл вокзалидаги хайрлашув, 
ундан кейин уруш даҳшатлари, 
унинг илк кунидаги қўрқув ва 
ҳаяжон оддий, содда тилда ҳикоя 
қилинади. 

Бир оёғидан ажралган Муродқул 

ака учун урушдан кейинги даврлар, 
фарзандлари оёққа тургунча бўлган 
давр қийинчиликлар билан ўтди. У 
бир оёғи билан ер чопиб экин қилар-
ди. 

Уруш халқимиз бошига не-не 
кунларни солмади. Китобни ўқиб 
бугунги кунларнинг саодатига, 
тинч осмонимизга шукрона айта-
сиз.

Китобда она тили ва адабиёти 
ўқитувчилари учун тобланиш са-
боқлари, катта дидактик тажриба 
мужассам. Домла битганидек, бадиий 
асар таҳлили адабий таълимдаги энг 
жиддий, энг асосий ва энг мураккаб 
педагогик юмушдир. Ҳар қандай асар 
таҳлилидаги бош вазифа мана шу 

асарнинг асл моҳиятини 
тушуниш, идрок этиш-
дан иборат. Бадиий асар 
таҳлилининг жиддий амалий 
аҳамияти она тили ва адабиёти 
фанларининг олдига қўйиладиган 
бош вазифа – ўқувчиларнинг оғзаки 
ва ёзма нутқини ривожлантириш-

дир. Ушбу китобда муаллиф-
нинг янги мақолалари 
билан биргаликда айрим 
илмий ишларидан наму-
налар ҳам жамланган. 
Уларнинг барчасини ада-
биёт ўқитиш методикаси 
йўналиши бирлаштириб 
туради. 

Шунингдек, китобда 
олимнинг бадиий ижо-
дидан ҳам намуналар 
берилган. 

Ойбек ГАДАЕВ,
СамДУ бошланғич 

таълим назарияси ва амалиёти 
кафедраси ўқитувчиси.

Таниқли ёзувчи Исмат Санаевнинг  мазкур 
китобида Иккинчи жаҳон урушида жасо-
рат кўрсатган, ватан тарихида муносиб из 
қолдирган қаҳрамонлар ҳаётидан мухтасар 
ҳикоя қилинади.
  
“Иккинчи жаҳон урушига Пахтачи туманидан 6039 

нафар йигит урушга сафарбар этилган. Шундан 3603 
нафари омон қайтган, 2436 нафари ҳалок бўлган ёки 
бедарак йўқолган. Бу рақамлар урушнинг фожиаси ва 

даҳшатини кўз олдингизда 
намоён этади...    

Пахтачи тумани Зиёвуддин 
шаҳарчасига киришда Қудрат Суюнов 
номидаги кўчанинг ўнг тарафида Ғалаба боғи 
ташкил этилди. Унда урушда мардонавор курашган 
пахтачилик тўрт қаҳрамон ва бошқа уруш қатнашчила-
рининг номини абадийлаштириш кўзда тутилган. Зеро, 
ширин жонидан кечиб, шаҳид кетган жасоратли юртдо-
шларимизнинг унутилмас хизматлари олдида биз ҳамиша 
бурчлимиз”.Каттақўрғон шаҳрида 

Мустақиллигимизнинг 
30 йиллиги ҳамда Хо-
тира ва қадрлаш куни 
муносабати билан 
ижодий учрашувлар, 
спектакль премьера-
лари ўтказилмоқда.

Айни кунларда Каттақўрғон 
шаҳар драма театри ҳам мух-
лислар учун драматург Усмон 
Азимнинг “Бир қадам йўл”, 
журналист ва ёзувчи Фармон 
Тошевнинг “Қалтис қадам” 
спектаклларини намойиш этиш 
билан бирга чех драматурги 
Иван Буковчаннинг “Қотил 
юраги” асари асосида саҳна-
лаштирилган спектакл премье-
расини ўтказди.

Асарда жаҳолат, қадрият 
ва жамиятга зид иллатларга 
қарши кураш мавзуси тараннум 
этилади. Иван Буковчан асар 

қаҳрамони Луиджининг юраги 
орқали бу дунёдаги қабиҳли-
клар, нопок кимсаларнинг қил-
мишлари ҳақида ҳикоя қилади. 
Спектакль режиссёр Ҳабиб 
Абдуллаев томонидан саҳна-
лаштирилди. Бош ролларни 
Ўзбекистонда хизмат кўрсатган 
артистлар Абдуғани Абдураз-
зоқов ва Гулбаҳор Мамедова, 
иқтидорли артистлар Қосим 
Раҳимов, Жасур Икромов, Нағ-
мат Салимовлар ижро этди.

Спектакль премьерасида 
Ўзбекистонда хизмат кўрсат-
ган артист Раъно Ярашева 
ҳам иштирок этиб, мухлислар 
билан учрашди. Театрда ўтган 
учрашувда Р.Ярашева ва-
танпарварлик,  оилавий муно-
сабатлар, аҳиллик, меҳр-оқи-
бат ҳақида ибратли ҳикоялар, 
шунингдек спектаклнинг аҳа-
мияти, таассуротлари ҳақида 
гапирди. 

А.ҲОШИМОВ.

- Президентнинг 2020 йил 30 январдаги “Мактабгача таълим 
соҳасида давлат-хусусий шерикликни янада ривожлантириш 
чора-тадбирлари тўғрисида”ги қарорига кўра, мулк хусусий ше-
рик ихтиёрида қолдирилса, тарбияланувчилар умумий сонининг 
25 фоизи миқдорида ва мулк битимнинг амал қилиш муддати 
тугагандан кейин давлат шериги ихтиёрида қолдирилса, тар-
бияланувчилар умумий сонининг 15 фоизи миқдорида ижтимо-
ий кўмакка муҳтож оилалар фарзандлари имтиёз билан қабул 
қилиниши белгиланган.

Бунда ижтимоий кўмакка муҳтож оилалар — кам таъминлан-
ган, аъзоларидан бири ногирон бўлган, боқувчисини йўқотган, 
боланинг ота-онаси квоталар бўйича минтақаларга тақсимлан-
ган ижтимоий соҳа ходимлари, тўрт ёки ундан кўп болалари 
бўлган оилалар ҳисобланади.

Сизнинг фарзандингиз юқорида келтирилган мезонларга тўғри 
келса, давлат-хусусий шериклик асосида ташкил этилган нода-
влат мактабгача таълим ташкилоти жойлашган ҳудудда давлат 
мактабгача таълим ташкилотларида белгиланган ота-оналар бадал 
тўлови миқдорида имтиёзли равишда қабул қилинади.

Темур ШУКУРОВ,
Самарқанд шаҳар адлия бўлими ходими.

Оқдарёда  хотин-қизларни касбга ўр-
гатиб, уларга ҳаётини ўнглаб олишла-
ри учун ишонч, мотивация берибгина 
қолмай, режалари аниқ бўлса, маблағ 
билан таъминлашни ҳам кўзда тутган 
марказ иш бошлади. 

Оқдарёлик аёллар 
“Чойхона”га боради

Шоир Омон Матжонни хотирлаб

Шодмон Амонуллаевни уруш йилларидаги хотиралар, очлик, 
заҳматли кунлар, далалардаги аёлларнинг машаққатли меҳна-
ти, бир бурда нон топиш азоби қўлига қалам олишга ундади. 
Бошидан ўтказган воқеалар, яқинларининг уруш хотиралари, 
азоби кимгадир ибрат бўлишини, ёшларимиз бундан ҳикмат 
топишини истади.

“Зиёвуддиннинг 
забардаст ўғлонлари”

Адабий таълим муаммолари
Самарқанд давлат университети доценти Фазлид-
дин Бадриевнинг шу номли китоби чоп этилди. 
Тўқсонга тўқнашаётган тафаккури тиниқ олим-
нинг адабиёт – қадриятлар фалсафаси, мумтоз 
адабиётни ўрганиш муаммолари, бадиий адабиёт 
таълими, адабий таълим ва комил инсон тарбия-
си, адабиёт дарсликлари ҳақида сўзловчи китоби 
мазмунан теран ёритилган. 

Каттақўрғон театрида 
янги спектакль 

Давлат-хусусий шерикликдаги 
боғчаларда ҳам ота-оналар
учун имтиёз бор

Урушнинг аччиқ хотиралари

9 МАЙ
Сулаймон ҲУСАИНОВ – 1948 йилда 

Жомбой туманида туғилган. Ўзбекистон Респуб
ликасида хизмат кўрсатган журналист.

Мавлон ЖЎРАҚУЛОВ – 1932 йилда Нурота 
туманида туғилган. Ўзбекистонда хизмат кўр-
сатган ёшлар мураббийси.

10 МАЙ
Элибой ТАНИЕВ – 1941 йилда Паст Дарғом 

туманида туғилган. Ўзбекистон Республикасида 
хизмат кўрсатган пахтакор. 

Ваҳоб ЭГАМОВ – (1925-1995). Фориш тума-
нида туғилган. Ўзбекистон Республикасида хизмат 
кўрсатган халқ маорифи ходими. Тилшунос олим.

Зиёдулла МУҚИМОВ – 1942 йилда Кат-
тақўрғон туманида туғилган. Юридик фанлари 
доктори.

Ҳотам ТЎРАЕВ – (1941-2012) Самарқанд ту-
манида туғилган. Техника фанлари доктори.

ШУ ОЙДА ТАВАЛЛУД ТОПГАНЛАР

- Турмуш ўртоғим билан ажрашганман. Икки нафар 
фарзандим бор. Маҳалламизда давлат-хусусий 
шерикликда боғча очилди. Унга фарзандларим-
ни бермоқчиман. Бу борада менга бирор имтиёз 
бериладими?

Гўзал ХОЛМЎМИНОВА.


